
ᓄᓇᕐᔪᐊᕗᑦ
ᐱᙳᐊᕈᑎ

ᐃᒪᖅ ᐃᒃᐱᒋᑦᑎᐊᕐᓗᒍ
ᑎᑎᕋᖅᑐᖅ ᑲᐃᑦᓕᓐ ᑐᕌᒻᓕ

ᐃ ᒪᖅ ᐃᒃᐱᒋᑦᑎᐊᕐᓗᒍ 
ᐱᙳᐊᕈᑎᐅᔪᖅ ᐊᒃᑐᒐᑎᒍᑦ. 
ᓄᓇᖃᖅᑳᖅᓯᒪᔪᑦ ᐃᙱᕈᑎᖏᑎᒍᑦ 

ᐅᖃᐅᓯᖃᖅᐸᒃᑐᑦ ᐃᒪᑦᑎᓐᓂᒃ 
ᓴᓗᒪᑎᑦᑎᔭᕆᐊᖃᕐᓂᑦᑕ ᐱᒻᒪᕆᐅᓂᖓᓂᒃ. 
ᐱᙳᐊᕈᑎᐅᔪᖅ ᐃᙱᕐᓂᒃᑯᑦ, ᐃᒪᑦᑎᓐᓂᒃ 
ᓴᓗᒪᑎᑦᑎᔭᕆᐊᖃᕐᓂᕐᒧᑦ ᐊᒻᒪᓗ 
ᐃᒃᐱᒍᓱᑦᑎᐊᕐᓂᕐᒥᒃ ᐃᓄᑐᖃᑦᑕ 
ᖃᐅᔨᒪᔭᑐᖃᖏᓐᓂᒃ.

ᐃᒪᖅ ᐃᒃᐱᒋᑦᑎᐊᕐᓗᒍ, ᐱᙳᐊᖅᑎ 
ᓈᓚᑦᑎᐊᕆᐊᖃᖅᑐᖅ ᐃᖖᒋᖅᑕᐅᔪᒥᒃ 
ᐊᓂᔅᓈᐱᑎᑐᑦ ᐅᖃᓪᓚᒃᑕᐅᓲᖅ ᐊᓂᔅᓈᐱᓄᑦ 
ᐃᓄᖕᓄᑦ. ᐅᖃᐅᓯᑦ ᓴᖅᑭᔮᕐᕕᐅᑉ ᐊᑖᓂ 
ᓴᖅᑭᑉᐸᓪᓕᐊᓪᓗᑎᒃ ᐊᓂᔅᓈᐱᑎᑐᑦ. 
ᖃᓪᓗᓈᑑᓕᖅᑎᑕᐅᓯᒪᔪᑦ ᓴᖅᑭᑉᐸᓪᓕᐊᖕᒥᔪᑦ. 
ᐃᙱᐅᑎᑦ ᐃᒪᖅ ᐃᒃᐱᒋᑦᑎᐊᕐᓗᒍ 
ᐱᙳᐊᕈᑎᒧᑦ ᑎᑎᕋᖅᑕᐅᓯᒪᔪᑦ ᐊᓂᔅᓈᐱ 
ᐃᓄᑐᖃᖏᓐᓄᑦ.

ᐊᑐᓂ ᐃᙱᐅᑎᑦ 
ᐃᓕᓐᓂᐊᖅᑎᑦᑎᔾᔪᑎᖃᖅᑐᑦ ᐃᒪᐅᑉ 
ᒥᒃᓵᓄᑦ, ᖃᓄᕐᓗ ᐃᒪᖅ ᐊᑐᖅᑕᐅᕙᖕᒪᖔᑦ 
ᐊᓂᔅᓈᐱᑦ ᐃᓕᖅᑯᓯᖏᓐᓄᑦ, ᖃᓄᕐᓗ ᐃᒪᖅ 
ᑲᒪᒋᔭᐅᔭᕆᐊᖃᕐᒪᖔᑦ.

ᑭᒃᑰᕙᑦ ᐊᓂᔅᓈᐱᑦ?
ᐊᒥᓱᑦ ᐊᔾᔨᒌᙱᑦᑐᑦ ᓄᓇᖃᖅᑳᖅᓯᒪᔪᑦ 
ᐊᓪᓚᐃᑦ ᐊᓂᔅᓈᐱᓂᙶᖅᑐᑦ. “ᐊᓂᔅᓈᐱ” 
ᑐᑭᖃᖅᑐᖅ “ᐃᓄᑦᑎᐊᕙᖕᓂᒃ.” ᐊᓂᔅᓈᐱ 
ᓄᓇᖃᖅᑐᑦ ᒫᓐᓇ ᒫᓂᑑᐸᐅᓕᖅᑐᒥ, 
ᐋᓐᑎᐅᕆᐅᒥ, ᑯᐸᐃᒃᒥᓗ, ᐊᒻᒪᓗ ᐊᒥᐊᓕᑲᑦ 
ᓄᓇᖏᑦᑕ ᐃᓚᖏᓐᓂ.

ᐊᑐᓂ ᐃᙱᖅᑕᓂ, ᐱᙳᐊᖅᑐᖅ 
ᓇᕿᑦᑎᔪᓐᓇᖃᑦᑕᕐᓂᐊᖅᑐᖅ ᐅᖃᐅᓯᕐᓂᒃ 
ᐊᓂᔅᓈᐱᑎᑐᑦ. ᐅᖃᐅᓯᖅ ᓇᕿᑕᐅᔭᕌᖓᑦ 
ᑐᑭᖓᓂᒃ ᖃᓄᕐᓗ ᐊᑐᖅᑕᐅᕙᖕᒪᖔᑦ 
ᓴᖅᑭᑦᑐᖃᖅᐸᒡᓗᓂ. ᑕᐃᒪᓐᓇ ᐅᖃᐅᓯᖅ 
ᐃᓕᓐᓂᐊᖅᑕᐅᕙᓪᓕᐊᔪᓐᓇᖅᑐᖅ.

ᐱᙳᐊᕈᑎᓗ 
ᑎᑎᕋᐅᔭᒐᖃᑦᑎᐊᖅᑐᐊᓘᓪᓗᓂ ᓴᓇᓯᒪᔫᑉ 
ᐃᓕᓴᐱ ᓚᐹᓐᓯᑉ ᑎᑎᕋᐅᔭᖅᑕᖏᓐᓂᒃ. 
ᑎᑎᕋᐅᔭᒐᖏᑦ ᐃᒪᐅᑉ ᒥᒃᓵᓅᖓᔪᑦ 
ᐆᒪᔪᓪᓚᕆᖕᓂᒃ ᐅᓂᒃᑳᖅᑐᐊᓂᒡᓗ 
ᐱᓯᒪᔪᓂᒃ, ᖃᓄᕐᓗ ᐃᓄᐃᑦ ᐃᒪᕐᒥᒃ 
ᓴᐳᒻᒥᒃᖠᕈᓐᓇᕐᒪᖔᑕ.

ᐃᓕᓴᐱ ᓴᓇᓚᐅᖅᑐᖅ 
ᐃᒪᖅ ᐃᒃᐱᒋᑦᑎᐊᕐᓗᒍ 
ᐅᖃᐅᓯᖃᕈᒪᓚᐅᖅᓯᒪᖕᒪᑦ ᖃᓄᖅ ᐃᒪᖅ 
ᐱᒻᒪᕆᐅᑎᒋᖕᒪᖔᑦ ᐃᓄᖕᓄᑦ ᖃᓄᕐᓗ 
ᐳᔪᕐᓗᑦ ᐃᒪᕐᓂᒃ ᓱᕋᐃᔪᓐᓇᕐᒪᖔᑕ. 
ᐅᓂᒃᑲᐅᓯᖃᕈᒪᓚᐅᖅᑐᖅ ᐃᓄᑐᖃᐃᑦ 
ᖃᐅᔨᒪᔭᑐᖃᖏᓐᓂᒃ ᐃᒪᕐᒥᒃ 
ᓴᐳᒻᒥᒃᖠᓂᕐᒧᑦ. 

ᐱᙳᐊᕈᓐᓇᖅᑕᑦ ᐃᒪᖅ 
ᐃᒃᐱᒋᑦᑎᐊᕐᓗᒍ ᐊᒃᑐᖅᑕᒐᕋᓛᒃᑯᑦ. 
ᓇᓂᔪᓐᓇᕐᒥᔭᑦ ᐊᑭᖃᙱᑦᑐᖅ 
ᐅᕙᙵᑦ Apple iTunes.

ᓴᖅᑭᑉᐸᓪᓕᐊᓪᓗᓂᐅᒃ ᐃᒪᖅ 
ᐃᒃᐱᒋᑦᑎᐊᕐᓗᒍ ᓴᓇᔨᐅᔪᖅ ᐃᓕᓴᐱ ᓚᐹᓐᓯ 
ᐱᓕᕆᐊᖃᖃᑎᖃᓚᐅᖅᑐᖅ ᐱᙳᐊᖅ 
ᖃᕋᓴᐅᔭᓕᕆᔨᓂᒃ, ᐱᙳᐊᕈᑎᓕᐊᖑᓯᒪᔪᖅ 
ᐸᖕᓂᖅᑑᖅ, ᓄᓇᕗᒻᒥ, ᐊᒻᒪᓗ ᐳᕆᑎᔅ 
ᑲᓚᒻᐱᐊᒥ. ᐱᙳᐊᖅ ᐊᒥᓱᓂᒃ ᐱᙳᐊᕈᑎᓂᒃ 
ᓴᖅᑭᑦᑎᓯᒪᔪᑦ ᐅᓂᒃᑳᖅᑐᐊᓂᒡᓗ ᓈᓚᒍᑎᓂᒃ 
ᓄᓇᖃᖅᑳᖅᓯᒪᔪᑦ ᒥᒃᓵᓅᖓᔪᓂᒃ.

ᑕᕝᕙ ᐃᓕᓴᐱ ᓚᐹᓐᓯ
ᐃᓕᓴᐱ ᓚᐹᓐᓯ 
ᐱᙳᐊᕈᑎᒃᓴᓕᐅᖅᑎᐅᔪᖅ 
ᐋᓐᑎᐅᕆᐆᒥᑦ. ᑎᑎᕋᖅᑎᐅᓪᓗᓂ 
ᑎᑎᕋᐅᔭᖅᑎᐅᖕᒥᔪᖅ, ᐃᓕᓴᐃᔨᐅᔪᖅ 
ᒪᓯᒐᓐ ᔅᑕᐃᑦ ᓯᓚᑦᑐᖅᓴᕐᕕᒡᔪᐊᕐᒥ. 
ᐃᓚᒌᑦ ᓯᕗᕚᖏᑦ ᐊᓂᔅᓈᐱ, ᐊᓪᓚᖓᔪᑦ 
ᐊᒻᒪᓗ ᐊᐃᕆᔅ. ᒫᓐᓇ ᓄᓇᖃᖅᑐᖅ 
ᒥᓯᒐᓐ, ᐊᒥᐊᓕᑲᑦ ᓄᓇᖓᓐᓂ.

ᐃᓕᓴᐱ ᐱᙳᐊᕈᑎᓕᐅᖅᐸᒃᑐᖅ 
ᓄᓇᖃᖅᑳᖅᓯᒪᔪᑦ ᐅᓂᒃᑳᖏᑦ, 
ᐃᓕᖅᑯᓯᖏᑦ ᐃᓱᒪᒋᔭᖏᓪᓗ 
ᓴᖅᑭᑦᑐᓐᓇᖁᓪᓗᒋᑦ. Thunderbird 
Strike, ᐅᓂᒃᑳᖅᑐᐊᖑᔪᖅ ᐊᓂᔅᓈᐱᓄᑦ. 
ᐱᙳᐊᕈᑎᓕᐊᕆᓯᒪᖕᒥᔭᖓ 
ᐱᙳᐊᕈᓐᓇᖅᑐᑎᑦ 
ᓄᓇᖃᖅᑳᖅᓯᒪᔪᙳᐊᖑᓗᑎᑦ 
ᓄᓇᖕᓂᒃ ᓴᐳᒻᒥᒃᖠᓇᓱᒡᓗᑎᑦ 
ᓯᓚᐃᓐᓇᕐᒥᙶᖅᓯᒪᔪᓂᑦ.

ᕿᑐᑦᑐᒐᓂᒃ ᐱᙳᐊᕈᑎᓕᐅᖅᓯᒪᖕᒥᔪᖅ 
ᑕᐃᔭᕐᒥᒃ The Gift of Food. 
ᑖᓐᓇ ᐱᙳᐊᕈᑦ ᐱᔾᔪᑎᖃᖅᑐᖅ 
ᓄᓇᖃᖅᑳᖅᓯᒪᔪᑦ ᐅᐊᖕᓇᒥᐅᑦ 
ᐊᒥᐊᓕᑲᓪᓗ ᓄᓇᖓᓐᓂᑦ 
ᓂᕿᒋᕙᒃᑕᖏᓐᓂᒃ.

ᐃᓕᓴᐱ ᐃᓱᒪᕗᖅ ᐱᓕᕆᐊᕆᕙᒃᑕᖏᑦ 
ᐱᔪᒥᓴᐅᑕᐅᖁᓪᓗᒋᑦ 
ᐱᙳᐊᕈᑎᓕᐅᕐᓂᕐᒧᑦ ᓴᓇᔪᒪᓇᔭᖅᑐᓂᒃ.

ᓱᕐᕋᖕᓇᖅᑐᑦ
ᑐᓴᖅᓯᒪᔪᒃᓴᐅᓕᖅᐳᑎᑦ 

ᓱᕐᕋᖕᓇᖅᑐᓂᒃ, ᓱᐴᖅᑐᒐᓂᒃ 
ᐃᕕᖕᓂᒡᓘᓐᓃᑦ. ᑕᒪᒃᑯᐊ ᑕᐃᒎᓰᑦ 

ᐊᑐᖅᑕᐅᕙᒃᑐᑦ ᓱᕐᕋᖕᓇᖅᑐᓄᑦ. ᐊᒥᓱᑦ 
ᐃᓄᐃᑦ ᐃᓱᒪᕙᒃᑐᑦ ᓱᕐᕋᖕᓇᖅᑐᑦ 
ᐱᕐᔪᐊᖑᖏᓐᓂᖏᓐᓂᒃ ᐅᕝᕙᓘᓐᓃᑦ 
ᑎᒥᒧᑦ ᐊᒃᑐᐃᓗᐊᖅᐸᖏᓐᓂᖏᓐᓂᒃ. 
ᑭᓯᐊᓂ ᑕᒪᓐᓇ ᓱᓕᙱᑦᑐᖅ. 
ᐊᓯᖏᑎᑐᑦ ᐊᑐᕐᓗᒃᑕᐅᕙᒃᑐᑎᑐᑦ 
ᓈᒻᒪᒍᓐᓃᕐᔪᐊᕈᑕᐅᔪᓐᓇᖅᑐᑦ. 

ᑭᓲᕙ ᓱᕐᕋᖕᓇᖅᑐᖅ? 
ᓯᕘᕋᓕᕐᓗᑎᑦ, ᐅᐃᕐᖓᓕᕐᓗᑎᑦ, 
ᐳᐃᒍᖅᓴᕋᐃᓕᕐᓗᑎᓪᓘᓐᓃᑦ. 
ᐅᐃᔾᔭᙳᓕᕈᓐᓇᖅᑐᑎᑦ 
ᐊᐅᓪᓗᔾᔨᔪᓐᓇᐃᓪᓕᓗᑎᓪᓘᓐᓃᑦ.

ᓱᕐᕋᖕᓇᖅᑐᖅ ᓱᐴᖅᑐᖅᑕᐅᔪᓐᓇᖅᐳᖅ 
ᓂᕆᔭᐅᔪᓐᓇᖅᖢᓂᓘᓐᓃᑦ. ᓱᕐᕋᖕᓇᖅᑐᖅ 
ᐊᑐᖅᑕᐅᔪᓐᓇᕐᒥᔪᖅ ᐊᓯᖏᓐᓂᒃ 
ᐋᖓᔮᕐᓇᖅᑐᓕᐅᕈᑕᐅᔪᓐᓇᖅᖢᓂ 
ᓲᕐᓗ, ᐅᔭᕋᖕᒥᒃ ᐅᖅᓱᖓᓂᒡᓘᓐᓃᑦ. 
ᑖᒃᑯᐊ ᓱᕐᕋᖕᓇᖅᑐᑦ ᐊᑦᑕᕐᓇᕈᓐᓇᖅᑐᑦ 
ᓴᙱᓗᐊᖅᑐᐊᓘᖕᒪᑕ.

ᖃᓄᖅ ᓱᕐᕋᖕᓇᖅᑐᑦ 
ᐊᑦᑕᕐᓇᖅᐸᑦ?
ᖃᕋᓴᑦ ᐋᖅᑭᒃᐸᓪᓕᐊᓲᖅ ᐱᕈᖅᐸᓪᓕᐊᓪᓗᓂᓗ 
25-ᓂᒃ ᐅᑭᐅᖃᓕᓚᐅᖏᓐᓂᕐᓂ. ᒪᒃᑯᖕᓂᕐᓂ 
ᓱᕐᕋᖕᓇᖅᑐᖅᑐᖃᑦᑕᕈᕕᑦ ᐊᓯᔾᔩᔪᓐᓇᖅᑐᑎᑦ 
ᖃᕋᓴᕕᑦ ᐱᔪᓐᓇᕐᓂᖓᓂᒃ ᐃᓅᓯᓕᒫᕐᓄᑦ. ᒫᓐᓇ 
ᓱᕐᕋᖕᓇᖅᑐᖅᑐᖃᑦᑕᕈᕕᑦ ᐅᑯᓂᖓ ᐃᓅᓯᓕᒫᕐᓂ 
ᐊᑐᓕᕋᔭᖅᑐᑎᑦ. ᐃᒪᐃᑦᑐᓐᓇᖅᐳᑎᑦ:

ᐊᑦᑕᕐᓇᓪᓚᕆᒃᑐᖅ ᐃᖏᕐᕋᔾᔪᑎᓂᒃ 
ᐊᑐᕆᐊᒃᓴᖅ ᓲᕐᓗ ᓄᓇᒃᑰᕈᑎᓂᒃ, 
ᑎᓴᒪᓕᖕᓂᒃ, ᖃᒧᑕᐅᔭᕐᓂᒡᓘᓐᓃᑦ 
ᓱᕐᕋᖕᓇᖅᑐᖅᑐᖅᓯᒪᑎᓪᓗᑎᑦ 
ᖃᓄᐃᑲᐅᖅᑐᕈᓐᓇᙱᓐᓂᖅᓴᐅᒐᕕᑦ 
ᐊᖁᑦᑎᐊᙱᓐᓂᖅᓴᐅᓗᑎᓪᓗ.

ᐊᑦᑕᕐᓇᙱᑦᑐᒥᒃ 
ᓱᕐᕋᖕᓇᖅᑐᖅᑐᒐᒃᓴᐅᕙ?
ᐋᒃᑲ, ᐊᑦᑕᕐᓇᙱᑦᑐᒥᒃ 
ᓱᕐᕋᖕᓇᖅᑐᖅᑐᖅᓯᒪᒐᒃᓴᐅᙱᑦᑐᖅ. 
ᑐᓴᖅᓯᒪᔪᒃᓴᐅᕗᑎᑦ ᓱᕐᕋᖕᓇᖅᑐᖅᑐᕐᓂᖅ 
ᐊᑦᑕᕐᓇᙱᓐᓂᖅᓴᐅᓂᖓᓂᒃ 
ᓯᒡᒐᓕᐊᖅᑐᕐᓂᕐᒥᒃ ᑭᓯᐊᓂ 
ᑕᒪᓐᓇ ᓱᓕᙱᑦᑐᖅ. ᓱᕐᕋᖕᓇᖅᑐᑦ 
ᓄᖅᑲᒐᒃᓴᐅᔪᓐᓃᕈᓐᓇᖅᑐᑦ ᐊᒻᒪᓗ 
ᐃᓚᐅᖅᓯᒪᓪᓗᑎᒃ ᑕᕝᕚᑭᓄᑦ 
ᐃᓚᐅᖅᑕᐅᕙᒃᑐᑦ ᐊᔾᔨᖏᓐᓂᒃ. ᓱᕐᕋᖕᓇᖅᑐᑦ 
ᐳᕙᖕᓄᑦ ᐱᐅᔪᓐᓃᕈᑕᐅᔪᓐᓇᖅᑐᑦ. 
ᓇᐃᑐᐃᓐᓇᕋᓗᐊᕐᓗᓂ ᐊᑦᑕᕐᓇᕈᓐᓇᕐᒥᔪᖅ.

ᓱᕐᕋᖕᓇᖅᑐᓕᖅᓯᒪᔪᓂᒃ ᓂᕆᓂᖅ 
ᐊᑦᑕᕐᓇᕐᒥᔪᖅ. ᓂᕆᒍᕕᑦ ᓱᕐᕋᖕᓇᖅᑐᓕᖕᓂᒃ 
ᐃᑲᕐᕋᒐᓴᖕᓄᑦ ᐃᒃᐱᒋᓕᑲᐅᑎᒋᓇᔭᙱᑕᑦ. 
ᓂᕆᒃᑲᓐᓂᕈᒪᓕᕈᓐᓇᕋᕕᑦ 
ᐅᔾᔨᕆᙱᓕᕐᓗᑎᑦ ᖃᓄᖅ 
ᓂᕆᑎᒋᖕᒪᖔᖅᐱᑦ. ᐋᓐᓂᐊᓕᕈᑎᒋᔪᓐᓇᖅᑕᑦ 
ᐱᓗᐊᕈᕕᑦ.

ᐊᐱᖅᑯᑕᐅᒐᔪᒃᑐᑦ

ᐃᖅᑲᐃᒡᒐᓕᕐᓗᑎᑦ

ᐃᓕᑦᑎᒡᒐᓕᕐᓗᑎᑦ

ᐃᒃᐱᒍᓲᑎᓂᒃ  
ᐃᒃᐱᒍᓱᒍᓐᓇᐃᓪᓕᓗᑎᑦ 
ᓴᖅᑭᔮᖅᑎᑦᑎᔪᓐᓇᐃᓪᓕᓗᑎᓪᓘᓐᓂᑦ

ᐃᓱᒪᒧᑦ ᐊᑲᐃᓪᓕᐅᕈᑎᖃᓕᕐᓗᑎᑦ 
ᓲᕐᓗ ᓯᕘᕋᕙᓕᕐᓗᑎᑦ, 
ᑲᑕᓗᖓᓕᕐᓗᑎᑦ, ᐃᓱᒪᒃᑯᓪᓗ 
ᐋᓐᓂᐊᓕᕐᓗᑎᑦ. ᐃᓄᖕᓄᑦ 
ᐃᓚᓕᖕᓄᑦ ᑕᒪᒃᑯᑎᑐᓇᖅ 
ᐋᓐᓂᐊᖃᖅᑐᓄᑦ 
ᑕᐃᒪᐃᓕᕈᓐᓇᕐᓂᖏᑦ 
ᐊᖏᓂᖅᓴᒻᒪᕆᐅᕗᑦ.

ᖃᓄᐃᑉᐸᓕ 
ᓱᕐᕋᖕᓇᖅᑐᖅᑐᐊᕐᔪᒍᒪᒍᒪ 
ᓴᐃᓕᔾᔪᑎᒋᔪᒪᓗᒍ?
ᐃᓚᖏᑦ ᓱᕐᕋᖕᓇᖅᑐᖅᑐᖅᐸᒃᑐᑦ 
ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ 
ᓴᐃᓪᓕᐅᒥᔪᒪᓪᓗᑎᒃ. ᑭᓯᐊᓂ ᓱᕐᕋᒃᓯᒪᓂᖅ 
ᐃᑲᔫᑎᖃᙱᑦᑐᖅ. ᐅᑯᓂᖓᖔᖅ 
ᐆᒃᑐᕈᓐᓇᖅᑐᑎᑦ:

ᖁᕕᐊᒋᔭᕐᓂᒃ 
ᐱᓕᕆᐊᖃᕐᓗᑎᑦ 
ᓲᕐᓗ ᒥᖅᓱᕐᓂᖅ, 
ᓴᓇᙳᐊᕐᓂᖅ, 
ᑎᑎᕋᐅᔭᕐᓂᖅ 
ᐅᖃᓕᒫᕐᓂᕐᓘᓐᓃᑦ. 
ᑕᒪᒃᑯᑎᒎᓇᖅ 

ᐃᓱᒪᔮᕈᓐᓃᕈᓐᓇᖅᑐᑎᑦ ᓴᓈᖃᕐᓗᑎᓪᓗ. 
ᐃᓄᑑᓗᑎᐅᔪᓐᓇᖅᑐᑎᑦ 
ᖃᐃᖁᔨᓗᑎᓪᓘᓐᓃᑦ ᐱᖃᑎᒋᓂᐊᖅᑕᕐᓂᒃ. 

ᐃᖃᐃᓕᓴᕐᓗᑎᑦ. ᑎᒥᑦ ᐊᑐᕐᓗᒍ 
ᓄᒃᑭᒃᓴᕐᓗᑎᑦ, ᓴᐃᓕᓴᕐᓗᑎᑦ, ᐱᓱᒡᓗᑎᑦ, 
ᐅᓪᓚᒡᓗᑎᑦ ᐊᖑᓇᓱᒋᐊᕐᓗᑎᓪᓘᓐᓃᑦ 
ᐃᓱᒪᐃᑦ ᑎᒦᓪᓗ ᓈᒻᒪᒃᑎᑦᑐᓐᓇᖅᑕᑦ. 
ᐊᐅᓪᓚᖅᓯᒪᓂᖅ ᐃᓱᒫᓗᒐᐃᔭᕈᑕᐅᔪᓐᓇᖅᑐᖅ 
ᓴᙱᓕᓴᐅᑕᐅᓗᓂᓗ ᖃᕋᓴᕐᓄᑦ.

ᓄᓇᓕᖕᓂ ᐱᓕᕆᐊᓄᑦ ᐃᓚᐅᖃᑕᐅᓗᑎᑦ. 
ᐃᑲᔪᖅᑕᐅᔭᕆᐊᓕᖕᓂᒃ ᐃᑲᔪᕐᓗᑎᑦ 
ᐊᖏᕐᕋᕐᓂᑐᐃᓐᓇᐅᒐᓗᐊᖅᐸᑦ.

ᖃᓄᕐᓕ 
ᓱᕐᕋᖕᓇᖅᑐᖅᑐᖅᐸᒃᑯᒪ 
ᖃᐅᔨᒪᔭᖃᕈᒪᓘᓐᓃᑦ 
ᐊᑐᓲᕐᒥᒃ?
ᓱᕐᕋᖕᓇᖅᑐᖅᑐᖃᑦᑕᕈᕕᑦ 
ᐃᑲᔪᖅᑕᐅᓗᑎᑦ ᓄᖅᑲᕈᓐᓇᖅᐳᑎᑦ. 
ᐃᓄᑑᙱᓚᑎᑦ. ᓄᖅᑲᕈᓐᓇᐃᓪᓕᓯᒪᒍᕕᑦ 
ᖃᐅᔨᒪᔭᖃᕈᕕᓪᓘᓐᓃᑦ ᐃᑲᔪᖅᓱᐃᕕᒃᑕᖃᖅᐳᖅ.

ᐃᖅᑲᐅᒪᓗᑎᓪᓗ ᐊᓯᕕᑦ ᐃᓕᖅᑯᓯᖏᓐᓂᒃ 
ᐊᔪᓕᕈᑎᒋᓯᒪᔭᖏᓐᓂᒡᓗ 
ᐱᒃᑲᖅᑎᐅᙱᓚᑎᑦ. ᐱᒃᑲᐃᙱᓚᑎᑦ 
ᐃᓚᖕᓂᒃ ᐱᖃᓐᓇᕆᔭᕐᓂᒡᓘᓐᓃᑦ 
ᓱᕐᕋᖕᓇᖅᑐᖅᑐᖃᖃᑦᑕᖅᐸᑦ. 
ᑲᒪᔨᐅᔭᕆᐊᖃᖅᑰᔨᓕᕈᓐᓇᖅᑐᑎᑦ ᑭᓯᐊᓂ 
ᐱᒻᒪᕆᐅᕗᖅ ᐃᓕᖕᓂᒃ ᑲᒪᑦᑎᐊᕆᐊᖃᕐᓂᖅ. 

ᓄᖅᑲᕈᓐᓇᐃᓪᓕᓯᒪᒍᕕᑦ 
ᖃᐅᔨᒪᔭᖃᕈᕕᓪᓘᓐᓃᑦ  
ᐃᑲᔪᖅᑕᐅᔪᓐᓇᖅᐳᑎᑦ. ᐱᖃᓐᓇᕆᔭᕐᓄᑦ, 
ᐃᓚᖕᓄᑦ, ᐃᓕᓴᐃᔨᖕᓄᑦ, ᐃᓄᓕᕆᔨᒧᑦ 
ᐃᓄᑐᖃᕐᒧᓪᓘᓐᓃᑦ ᐅᖃᖃᑎᖃᕈᓐᓇᖅᐳᑎᑦ 
ᑭᓱᓄᑦ ᐊᒃᓱᕉᑎᖃᕐᒪᖔᖅᐱᑦ. ᐅᕝᕙᓘᓐᓃᑦ 
ᐋᓐᓂᐊᕐᕕᓕᐊᕐᓗᑎᑦ ᐅᑯᓄᖓᓗ 
ᐅᖃᓗᒡᕕᓄᑦ ᖃᕋᓴᐅᔭᒃᑯᓪᓘᓐᓃᑦ 
ᑐᑭᓯᒋᐊᕐᕕᓂᒃ ᖃᐅᔨᒋᐊᕐᓗᑎᑦ:

OO ᓄᓇᕗᑦ ᑲᒪᑦᓯᐊᖅᑐᑦ  
(1-800-265-3333) 

OO ᐃᓅᓯᕐᒥ ᐃᓵᒃᓯᒪᒋᑦ  
(www.inuusiq.com/resources/
addiction/addiction-overview/)

OO ᑲᓇᑕᒥ ᐊᒃᓱᕈᖅᑐᓄᑦ  
ᐃᑲᔪᖅᓱᐃᕝᕕᒃ ᖃᕋᓴᐅᔭᒃᑯᑦ 
ᐅᖃᖃᑎᖃᕐᓗᑎᑦ, ᐅᖄᓚᓗᑎᑦ, 
ᑎᑎᕋᕐᓗᑎᓪᓘᓐᓃᑦ ᐅᕗᖓ  
1-833-456-4566 

ᓄᓇᕗᑦ

ᐃᓄᐃᑦ  
ᓴᐸᙱᕆᔾᔪᓯᖏᑦ
ᑎᑎᕋᖅᑐᖅ ᐃᐱ ᑲᔅᓕᒃ

ᐃᓄᐃᑦ 
ᓴᐸᙱᕆᖃᑦᑕᓕᕆᐊᕈᑎᕕᓂᖏᑦ

ᐃᓄᐃᑦ ᐊᓐᓄᕌᒥᖕᓂᒃ 
ᒥᖅᓱᖃᑦᑕᖅᓯᒪᓕᖅᑐᑦ 
ᐅᑭᐅᕋᓴᕐᔪᐊᕌᓗᖕᓄᑦ. ᐊᒥᓱᑦ ᓴᐸᖓᕐᓂᒃ 

ᐊᑐᖅᐸᒃᑐᑦ ᐊᒪᐅᑎᓕᐊᖕᒋᒃ ᐱᐅᓯᑎᓐᓇᓱᒃᖢᒍ.

ᐃᓄᐃᑦ ᓴᐸᖓᕐᓂᒃ ᐊᓐᓄᕌᒥᓄᑦ 
ᐊᑐᖃᑦᑕᖅᓯᒪᓕᖅᑐᑦ 1800 
ᐅᑭᐅᑦ ᐊᑐᓕᓚᐅᖅᓯᒪᑎᓪᓗᒋᑦ. 
ᓴᐸᖓᓕᕆᖃᑦᑕᓕᓚᐅᖅᓯᒪᔪᑦ ᐊᕐᕙᖕᓂᐊᖅᑏᑦ 
ᑕᕆᐅᑉ ᐊᑭᐊᓂᙶᖅᑐᑦ ᐃᓄᖕᓂᒃ 
ᑕᐅᖅᓰᖃᑎᖃᖃᑦᑕᓕᖅᑎᓪᓗᒋᑦ. ᕿᓯᖕᓂᒃ 
ᐊᒥᕐᓂᒡᓗ. ᑕᐅᖅᓰᖃᑎᖃᖅᐸᒃᖢᑎᒃ ᐃᒐᔾᔪᑎᓂᒃ, 
ᖁᑭᐅᑎᓂᒃ, ᓴᐸᖓᕐᓂᒡᓗ. ᐃᓄᐃᑦ ᐊᕐᓇᐃᑦ 
ᒥᖅᓱᖅᑕᒥᖕᓄᑦ ᓴᐸᖓᓂᒃ ᐊᑐᖅᐸᓕᓚᐅᖅᑐᑦ.

ᓴᐸᙱᕆᓂᖅ
ᒪᕐᕉᖕᓂᒃ ᒥᖅᑯᑏᖕᓂᒃ ᓴᐸᙱᕆᔾᔪᑎᓂᒃ 
ᐊᑐᖅᐸᒃᑐᑦ. ᓯᕗᓪᓕᖅ ᓄᕕᓯᔾᔪᑕᐅᓪᓗᓂ 
ᓴᐸᖓᕐᒥᒃ ᑭᖑᓪᓕᖅ ᒥᖅᓱᕈᑕᐅᓪᓗᓂ 
ᖃᓪᓗᓈᖅᑕᒧᑦ ᑎᓴᒪᑦ ᓴᐸᖓᑦ 
ᓄᕕᓯᒪᓕᕌᖓᑕ. ᑕᐃᒪᓐᓇ ᓴᐸᖓᑦ 
ᐊᓐᓄᕌᓄᑦ ᒥᖅᓱᖅᑕᐅᓯᒪᑦᑎᐊᖅᖢᑎᒃ. 
ᓴᐸᖓᑦ ᒥᖅᓱᑦᑎᐊᖅᓯᒪᙱᑦᑐᑦ 
ᓇᒃᑎᑦᑐᓐᓇᖅᑐᑦ ᐲᔭᕐᓗᑎᒡᓘᓐᓃᑦ.

ᒥᖅᓱᕐᓗᒋᑦ ᑐᑭᓕᐊᑐᐃᓐᓇᖅᑐᑦ, ᐊᑐᓂ 
ᓴᐸᖓᑦ ᑲᒃᑭᑎᔭᐅᕙᒃᑐᑦ ᐊᑯᕐᖓᒍᑦ 
ᒥᖅᓱᖅᑕᐅᓪᓗᑎᒃ. ᑕᐃᔅᓱᒪᓂ ᑐᒃᑐᑉ 
ᐃᕙᓗᖏᓐᓂᒃ ᐊᑐᖅᐸᓚᐅᖅᓯᒪᔪᑦ. 
ᑐᒃᑐᑉ ᐃᕙᓗᖏᑦ ᐱᐅᔪᑦ 
ᓴᐸᙱᕆᓂᕐᒧᑦ ᒥᖅᓱᕐᓂᕐᒧᓪᓗ ᑐᐊᒻᒪᑕ 
ᕿᒃᑐᕋᖅᓴᕋᐃᙱᖦᖢᑎᒡᓗ.

ᖃᓄᐃᒻᒪᑦ ᓴᐸᖓᑦ 
ᐊᑐᖅᑕᐅᕙᒃᐸᑦ
ᓴᐸᖓᑦ ᐊᒥᓱᓄᑦ ᐊᑐᖅᑕᐅᕙᒃᑐᑦ. 
ᓴᐸᖓᑦ ᐱᐅᔪᐊᓘᓕᕈᓐᓇᖅᑐᑦ. 
ᒥᖅᓱᖅᑎᑦ ᓴᐸᖓᕐᓂᒃ ᐃᓚᓯᕙᒃᑐᑦ 
ᓄᑕᖅᑲᑦ ᐊᖑᑎᓪᓗ ᐊᓐᓄᕌᖏᓐᓄᑦ, 
ᑭᓯᐊᓂ ᐊᕐᓇᑦ ᐊᓐᓄᕌᖏᑦ 
ᐱᐅᓯᑎᑕᐅᓂᖅᐸᐅᕙᒃᑐᑦ. ᓄᓇᕋᙳᐊᓂᒃ 
ᐊᓯᖏᓐᓂᒡᓗ ᐱᐅᔪᓂᒃ ᓴᒡᕕᐅᑎᓄᑦ 
ᓴᐸᖓᓕᐅᖅᐸᒃᑐᑦ.

ᓴᐸᖓᓖᑦ ᐊᓐᓄᕌᑦ 
ᓇᓗᓇᐃᖅᓯᔾᔪᑕᐅᕙᓚᐅᕐᒥᔪᑦ 
ᐊᔪᙱᓐᓂᕐᒥᓂᒃ ᐊᔪᖅᓴᙱᓐᓂᕐᒥᓂᒡᓗ. 
ᐊᓐᓄᕌᖃᕐᓂᕈᕕᑦ ᓴᐸᖓᓕᑦᑎᐊᕚᓗᖕᒥᒃ 
ᑐᑭᖃᕈᓐᓇᖅᑐᖅ ᐃᒃᐱᒋᔭᐅᑦᑎᐊᕋᕕᑦ 
ᐊᔪᖅᓴᙱᓐᓇᕕᓪᓗ. “ᓴᐸᖓᑦ 
ᐊᕐᕙᖕᓂᐊᖅᑎᓂᙶᓚᐅᖅᓯᒪᔪᑦ 
ᐊᕐᓇᓕᒫᓪᓗ ᐊᒪᐅᑎᖃᕈᒪᓪᓗᑎᒃ 
ᓴᐸᖓᓕᖕᓂᒃ,” ᐅᖃᓚᐅᖅᑐᖅ ᐃᓄᑐᖃᖅ 
ᐱᕐᓇᑎ ᐅᒃᐱᒃ, ᐃᓅᓚᐅᖅᓯᒪᔪᖅ 1917-ᒥ 
ᑲᖏᖅᖠᓂᕐᒥᐅᑕᐅᓪᓗᓂ.

ᑕᖅᓴᕆᒃᓯᑎᑦᑎᓪᓗᓂ ᐊᓐᓄᕌᓂᒃ 
ᓴᐸᖓᑦ ᑕᖅᓴᕆᑦᑎᐊᕐᒪᑕ. ᓴᐸᖓᖃᖅᑐᑦ 
ᐅᖅᑰᓂᖅᓴᐅᕙᓚᐅᖅᑐᑦ ᓴᐸᖓᑦ 
ᐅᖁᒪᐃᓐᓂᖏᓐᓄᑦ ᓇᕿᑦᑎᓯᒪᓪᓗᑎᒃ 
ᓂᒡᓚᓱᖕᒥᒃ ᐃᓯᐊᕝᕕᐅᖏᒻᒪᑕ.8 9  



ᐊᒥᕐᓂᒃ ᐱᐅᓯᑎᑦᑎᓂᖅ 
ᓴᐸᙱᕆᓂᕐᓗ
ᐊᒥᕐᓂᒃ ᕿᓯᖕᓂᒡᓗ ᐱᐅᓯᑎᑦᑎᓇᓱᐊᕐᓂᖅ 
1860-ᖏᓐᓂ ᐱᒋᐊᓚᐅᙱᑦᑐᖅ. 
ᓴᐸᖓᖃᓕᓚᐅᖅᑎᓐᓇᒋᑦ, ᐃᓄᐃᑦ ᐊᒥᕐᓂᒃ 
ᕿᓯᖕᓂᒡᓗ ᐱᐅᓴᐃᕙᓚᐅᖅᓯᒪᔪᑦ. ᐃᒪᓐᓇ 
ᑕᕝᕙ ᐊᒥᕐᓂᒃ ᕿᓯᖕᓂᒡᓗ ᐱᐅᓴᐃᔪᓐᓇᖅᐳᑎᑦ:

●● ᐊᒥᖅ ᑕᐃᔭᖅ “ᐳᑭᖅ” ᓴᒡᕕᓄᑦ 
ᑐᐃᓄᓪᓗ ᐊᑐᖅᑕᐅᕙᓚᐅᖅᑐᖅ, ᐳᑭᖓ 
ᓴᐸᖓᓕᖕᓄᑦ ᐊᑐᖅᑕᐅᖔᓕᓚᐅᖅᓯᒪᔪᖅ.

●● ᐳᑭᕐᓗ ᐊᑐᖅᑕᐅᕙᓚᐅᖅᖢᓂ ᐊᒡᒐᐅᑎᓄᑦ 
ᑕᒪᓐᓇ ᖃᓪᓗᓈᖅᑕᓄᑦ ᓴᐸᖓᓕᖕᓄᑦ 
ᐊᑐᖅᑕᐅᖔᓕᖅᑐᖅ.

●● ᓴᒡᕕᕈᑎᖓ ᐊᒥᕐᓂᒃ ᓂᒡᔭᖃᖅᐸᓚᐅᖅᑐᑦ, 
ᒫᓐᓇ ᓴᐸᖓᕐᓂᒃ ᓴᓇᓯᒪᕙᓕᖅᑐᑦ.

ᐊᔾᔨᒌᙱᑦᑐᑦ ᓴᓇᒪᓂᖏᑦ
ᐃᓄᐃᑦ ᐅᑭᐅᖅᑕᖅᑐᕐᒥᐅᑕᐃᑦ 
ᓄᓇᖅᑲᑎᒌᙱᑦᑐᑦ ᐊᔾᔨᒌᙱᑦᑐᓂᒃ 
ᓴᐸᙱᕆᔾᔪᓯᓖᑦ. ᐆᒃᑐᑎᒋᓗᒍ, 
ᓂᒡᔭᙳᐊᖏᑦ ᐊᔾᔨᒌᙱᑦᑐᓂᒃ 
ᓴᓇᔭᐅᕙᒃᑐᑦ. ᐊᓯᐊᕐᒥᐅᑦ ᓂᒡᔭᖏᑦ 
ᐹᓪᓕᕐᒥᐅᑦ ᓂᒡᔭᖏᑎᑐᑦ ᑕᑭᑎᒋᙱᑦᑐᑦ.

ᐱᔪᓐᓇᖅᓯᕙᓪᓕᐊᓪᓗᑎᒃ 
ᓴᓇᑐᓕᖅᐸᓪᓕᐊᓪᓗᑎᒡᓗ ᑭᖑᕚᕇᑦ, 
ᒥᖅᓱᕐᓂᒃᑯᑦ ᓴᐸᙱᕆᓂᒃᑯᓪᓗ 
ᐃᓄᐃᑦ ᐊᑑᑎᓕᖕᓂᒃ ᐱᐅᔪᐊᓗᖕᓂᒃ 
ᐊᓐᓄᕌᖃᕈᓐᓇᓕᖅᐳᑦ! 

ᒪᒃᑖᑉ ᒪᔾᔭᖓ ᐅᖅᓱᖓᓗ 
ᐊᔾᔨᒌᙱᑦᑐᓂᒃ ᑎᒥᒧᑦ ᐱᐅᔪᖃᐅᖅᑐᑦ 
ᐋᓐᓂᐊᓕᖅᑕᐃᓕᔾᔪᑎᖕᓄᑦ 
ᓴᙱᓕᖅᐹᓪᓕᕈᑕᐅᓪᓗᓂ 
ᐊᒻᒪᓗ ᐃᔩᖕᓄᑦ ᓄᑭᓄᓪᓗ 
ᖃᓄᐃᙱᑦᑎᐊᕈᑕᐅᓪᓗᓂ. 
ᐅᖅᓱᖅ ᕙᐃᑕᒥᓐ A-ᖃᕈᑎᒋᔭᕗᑦ 
ᐅᖅᓱᖃᕈᑎᒋᓪᓗᑎᒍᓪᓗ. ᒪᔾᔭᖓ 
ᕙᐃᑕᒥᓐ C-ᖃᖅᑐᖅ, ᓄᒃᑭᒃᓴᐅᑎᓂᒃ, 
ᐊᒻᒪ zinc. 

ᐊᔾᔨᐅᙱᑦᑐᒥᒃ 
ᒪᒃᑖᖅᑐᕐᓂᖅ

ᒪᒃᑖᖅ ᓂᕿᒋᔭᐅᒐᔪᒃᑐᖅ 
ᓄᓇᕗᒻᒥ. ᐊᕙᒃᑯᑎᑦᑎᐊᕙᐅᔪᖅ, 
ᓇᒃᓴᒐᕐᓂᖅᖢᓂᓗ ᐊᐅᓪᓛᕐᓂᐊᕈᕕᑦ.

ᒪᒃᑖᕐᒥᒃ ᐃᓚᓯᔪᓐᓇᕐᒥᔪᑎᑦ ᐱᕈᖅᑐᕕᓂᕐᓄᑦ 
ᑎᒥᒧᑦ ᐱᐅᓪᓗᑎᒃ ᒪᒪᖅᖢᑎᒡᓗ. 
ᐃᓚᓯᒍᕕᑦ ᒪᒃᑖᕐᒥᒃ ᐱᕈᖅᑐᕕᓂᖃᐅᕐᓗᒍ, 
ᓂᕆᓂᐊᖅᐳᑎᑦ ᓄᒃᑭᒃᓴᐅᑎᖃᖅᑐᒥᒃ, 
ᕙᐃᐳᖃᖅᑐᒥᒃ ᐊᓯᖏᓐᓂᒡᓗ ᑎᒥᒧᑦ 
ᐱᐅᔪᓂᒃ. ᑕᒪᓐᓇ ᓂᕆᔪᓐᓇᖅᑕᑦ 
ᐅᓪᓗᕈᒻᒥᑕᕐᓇᕐᒥ ᐅᓐᓄᕈᒻᒥᑕᕐᓇᕐᒥᓘᓐᓃᑦ, 
ᐃᓚᒃᓴᓕᒫᓪᓗ ᑕᖁᐊᕆᔪᓐᓇᕈᕕᒋᑦ 
ᐊᐅᓪᓛᓕᕈᕕᑦ ᓇᒃᓴᕈᓐᓇᖅᑕᑎᑦ!

ᐱᕈᖅᑐᕕᓂᑦ  
ᒪᒃᑖᖃᖅᑐᖅ
ᓂᕿᓕᐅᖅᑐᖅ ᓘᓯ ᑲᑉᐱᐊᓇᖅ

ᒪᓕᒐᒃᓴᑦ

1	 ᐅᒃᑯᓯᕋᓛᖅ ᐃᒻᒥᕐᓗᒍ 
ᖃᓛᖅᑎᓪᓗᒍ. ᐃᓚᓗᒋᑦ 
ᐊᒡᒍᖅᓯᒪᔪᑦ ᒪᒃᑖᖅ ᐆᑦᑎᓗᒋᑦ.

2	 ᐆᑦᑎᓗᒍ ᖃᒥᒋᐊᖅᓯᒪᔪᒧᑦ 
10 ᒥᓂ-ᐸᓗᖕᓄᑦ. ᖃᓚᓪᓗᒋᑦ 
ᓂᒡᓚᖅᓯᕐᓗᒋᑦ. 

3	 ᒪᒃᑖᖅ ᓂᒡᓕᑦᑎᕐᓂᖓᓂ, ᑲᑎᓪᓗᒋᑦ 
ᐱᑯᓪ, ᐸᐳ, ᐊᒻᒪ ᓚᑐᔅ ᐊᓗᒡᕕᖕᒧᑦ. 

4	 ᐃᓚᓗᒋᑦ ᒪᒃᑖᖅ ᐱᕈᖅᑐᕕᓂᕐᓄᑦ. 

5	 ᐃᓚᓗᒍ ᒪᐃᔭᓇᐃᔅ. 

6	 ᒪᒪᖅᓴᐅᓯᕐᓗᒍ ᑕᕆᐅᕐᒧᑦ  
ᐸᐸᒧᓪᓗ. 

ᐊᓯᔾᔨᒐᒃᓴᑦ

●● ᐃᓚᓯᔪᓐᓇᖅᑐᑎᑦ ᐊᓯᖏᓐᓂᒃ ᓂᕿᓂᒃ, ᓲᕐᓗ ᐳᔫᖅᑎᓯᒪᔪᖅ ᐃᖃᓗᒃ 
ᐅᕝᕙᓘᓐᓃᑦ ᓯᕆᓯᒪᔪᖅ ᖃᓕᕋᓕᒃ, ᐱᕈᖅᑐᕕᓂᕐᓄᑦ. 

●● ᐊᑐᕈᒪᙱᒃᑯᖕᓂ ᒪᐃᔭᓇᐃᔅ ᐊᑐᖔᕈᓐᓇᖅᑐᑎᑦ ᒪᒪᕆᔭᕐᓂᒃ ᐱᕈᖅᑐᕕᓂᕐᓄᑦ 
ᐃᓚᒃᓴᓂᒃ ᓲᕐᓗ ᕌᓐᔅ ᐅᕝᕙᓘᓐᓃᑦ ᐹᓪᓵᒥᒃ ᕕᓂᒐ ᐅᕝᕙᓘᓐᓃᑦ ᓇᖕᒥᓂᖅ 
ᓴᓇᓗᑎᑦ ᐅᖅᓱᒧᑦ ᕕᓂᒐᒧᓪᓗ. ᐃᖑᓚᕐᓗᒋᑦ 2 ᐊᓘᑎᕐᔪᐊᒃ ᐅᖅᓱᖅ ᐊᒻᒪᓗ 1 
ᐊᓘᑎᕐᔪᐊᖅ ᕕᓂᒐ ᐃᓚᒃᓴᑦᑎᐊᕙᐅᓂᐊᖅᑐᖅ.

●● ᖃᓄᐃᑦᑐᑐᐃᓐᓇᕐᓂᒃ ᐱᕈᖅᑐᕕᓂᕐᓂᒃ ᐊᑐᕈᓐᓇᖅᑐᑎᑦ. ᐃᓚᓯᔪᓐᓇᖅᑐᑎᑦ 
ᐆᓯᒪᙱᑦᑐᓂᒃ ᐅᑲᓕᐅᑉ ᓂᕿᖓᓂᒃ ᐅᕝᕙᓘᓐᓃᑦ ᑭᐅᑲᒻᐸ ᖃᖅᑯᐊᕐᓇᖁᒍᖕᓂ!

ᓴᓇᔭᐅᓂᖓ: 10 min | ᐆᑦᑎᔭᐅᓂᖓ: 10 min | ᓂᖅᖠᖅᓯᔪᖅ: 4

ᐃᓚᒃᓴᖏᑦ

●● 1 ᐃᕐᖑᓯᖅ ᒪᒃᑖᖅ, ᐊᒡᒍᖅᓯᒪᔪᖅ
●● 1/2 ᐃᕐᖑᓯᖅ ᐱᑯᓪ, ᐊᒡᒍᖅᓯᒪᓗᒋᑦ 
ᑕᒧᐊᓪᓗᐊᓄᑦ

●● 1 ᐊᐅᐸᖅᑐᖅ ᐆᔭᐅᔭᕐᓘᓐᓃᑦ ᐸᐳ, 
ᐃᕐᕈᖅᓯᒪᓗᒍ ᐊᒡᒍᖅᓯᒪᓗᒍᓗ 
ᑕᒧᐊᓪᓗᐊᓄᑦ

●● 4 ᐃᕐᖑᓯᑦ ᓚᑐᔅ, ᐃᕐᕈᖅᓯᒪᓗᒍ 
ᐊᒡᒍᖅᓯᒪᓗᒍᓗ 

●● 1/3 ᐃᕐᖑᓯᖅ ᒪᐃᔭᓇᐃᔅ
●● ᑕᕆᐅᖅ ᐸᐸᓗ

ᐊᑐᕆᐊᓕᑦ

●● ᐅᒃᑯᓯᒃ
●● ᐊᒡᒍᐃᕝᕕᒃ
●● ᓴᕕᒃ
●● ᐊᓗᒡᕕᒡᔪᐊᖅ 
●● ᐊᓘᑎᖅᐸᒃ

12 13  



  ᒪᑦᑎᑦᑕᖅᑑᒃᐃᓚᐃᔾᔭ 
ᐃᓕᓴᐱᓗ
ᐃᓚᐃᔾᔭ 
ᐃᓕᓴᐱᓗ

ᐃᓕᖅᑯᓯᖅᐳᑦ

11 22 

33 

44 

66 

ᖃᐅᑎᓪᓗᒍ…

55 

ᐊᐃᖓᐃ 
ᐊᒃᑲᒃ ᒫᑯᓯ!

ᐊᓲᔪᓯ. ᖃᐅᒃᐸᑦ 
ᐃᖃᓪᓕᐊᕈᓐᓇᕐᓂᐊᖅᐱᑕ? 
ᐊᐅᓪᓚᓛᖅᑐᒍᑦ 
ᖃᐅᒻᒪᑐᐊᖅᐸᑦ. 

ᐄ! ᐅᑭᐅᒃᑯᑦ 
ᐃᖃᓗᒐᓱᓚᐅᖅᓯᒪᙱᑦᑐᒍᑦ. 

ᖁᕕᐊᑦᑐᖓ ᐃᑲᔪᕐᓂᐊᕋᔅᓯᒃ. 
ᐊᓈᓇᑦᓯᐊᑦ ᐊᑖᑕᑦᓯᐊᓪᓗ 
ᑕᑯᔭᖅᑐᖅᓯᒃᑯᒃ ᐊᓐᓄᕌᒃᑲᓐᓂᕐᓂᒡᓗ 
ᐅᖅᑯᒃᓴᐅᑎᓂᒃ ᐱᓂᐊᖅᐳᓯᒃ.

ᐊᒡᓗᐊᓕᐅᖅᑳᕆᐊᖃᕐᓂᐊᖅᑐᒍᑦ 
ᐃᑰᑕᕐᔪᐊᕐᒧᑦ. 

ᑕᖃᓕᖅᐱᑦ?

ᐋᒃᑲ… 
ᖃᓄᐃ… 
ᙱᑦᑐᖓ…

ᐊᑏ. ᐅᐃᔾᔮᕐᕕᒋᓗᒍ. 
ᐊᒻᒧᓪᓗᐊᑦᑎᐊᖅ ᐊᖕᒪᕆᐊᕐᓗᒍ 
ᓴᖑᖓᕈᔪᒃᑎᙱᓪᓗᒍ. ᑕᐃᒪᓐᓇ 
ᐊᖕᒪᑲᐅᖅᑐᕐᓂᖅᓴᐅᓂᐊᖅᑐᖅ. 

ᐅᓇ ᐊᒡᓗᐊᒃᑰᖅᑎᓐᓂᐊᖅᑕᕋ, ᓯᑰᑉ ᐊᑖᒍᑦ 
ᐃᖏᕐᕋᓂᐊᖅᑐᖅ. ᓈᓚᑦᑎᐊᕆᐊᖃᕐᓂᐊᖅᑐᑎᑦ 
ᓇᒧᙵᖅᐸᓪᓕᐊᖕᒪᖔᑦ ᓇᒧᓪᓗ ᓄᖅᑲᕐᒪᖔᑦ. 

ᐅᐊᑦᑎᐊᕈᙳᖅᑎᓪᓗᒍ…

ᒫᓃᑦᑐᖅ!

ᐋᒃᑲᐃ! ᒫᓃᑦᑐᖅ!
ᕼᐊ! ᓇᓗᓇᐃᑦᑎᐊᕆᐊᖃᖅᑕᕗᑦ ᓇᓃᒻᒪᖔᑦ ᐱᓲᑎ 
ᐊᖕᒪᖅᓯᒋᐊᒃᑲᓐᓂᙱᓐᓂᑦᑎᓐᓂ. ᐊᑏᓕ ᓈᓚᒡᓚᒍ.

ᒫᓃᑦᑐᖅ! ᐃᓕᓴᐱ, 
ᑐᓵᑦᑎᐊᖅᑕᑦ.

ᖃᐅᔨᑎᓐᓂᐊᖅᐸᕐᒪ 
ᖃᓄᖅ ᑐᓴᕐᒪᖔᖅᐱᐅᒃ, 
ᓇᔭᒃ. ᖃᓄᖅᑕᐃᒪ? 

ᐊᒃᖢᓈᖅ ᐊᑦᑕᑕᖅᓯᒪᔪᖅ ᓄᑦᑐᒃᑐᖅ 
ᒪᑦᑎᑦᑕᐅᒃᒥᒃ ᐊᒡᓗᐊᑦ ᐊᑯᓐᓂᖏᓐᓂ. 
ᐅᔭᕌᒃ ᐊᑦᑕᑕᖅᓯᒪᑦᑎᐊᕐᓗᒋᒃ 
ᒪᑦᑎᑦᑕᐅᑦ ᐃᓯᕕᖓᑦᑎᐊᕐᓂᐊᕐᒪᑦ 
ᓯᑰᓪᓗ ᐊᑖᓄᑦ ᓂᐱᓐᓂᐊᙱᒻᒪᑦ. 

ᖃᓄᐃᓕᐅᕐᓂᐊᓕᖅᐱᑕᓕ?

ᐊᔪᙱᑦᑐᑯᓘᔪᓯᒃ. ᐊᒃᖢᓈᖅ 
ᕿᓚᒡᓗᒍ ᐃᓱᖏᒃᑎᒃᑯᑦ 
ᐊᒡᓗᐊᒃᑯᑦ ᑕᐃᒫᑲᓚᐅᕐᓂᐊᖅᑐᒍᑦ. 

ᐱᖃᓐᓇᕆᔭᖃᕋᒪ ᐃᒡᓗᕋᓛᖃᖅᑐᒥᒃ ᖃᓂᑦᑐᒥ. 
ᑕᐃᑲᓂ ᐅᑕᖅᑭᓂᐊᖅᑐᒍᑦ. ᑏᑐᕐᓗᑕ 
ᓯᓂᓚᐅᑲᒡᓗᑕ ᐅᓂᒃᑳᕈᓘᔭᕐᓗᑕᓘᓐᓃᑦ! 

ᐃᖃᓗᐃᑦ ᐊᒧᑲᐅᖅᑐᕆᐊᖃᖅᑕᕗᑦ 
ᐊᒧᔭᕐᓂᙱᓐᓂᖅᓴᐅᖕᒪᑕ ᖁᐊᖅᓯᒪᓪᓗᑎᒃ. 
ᒪᑦᑎᑦᑕᐅᑦ ᐊᒧᕙᓪᓕᐊᓂᐊᖅᐸᕋ ᐃᓕᔅᓯᒃ 
ᐃᖃᓗᖕᓂᒃ ᐲᔭᐃᒋᐊᕐᓗᓯᒃ. 

ᖁᓕᑦ ᒪᕐᕉᒡᓗ 
ᓈᒻᒪᒃᐸᑦ? 

ᐄᑦᑎᐊᖅ! ᖃᐅᒃᐸᑦ 
ᐃᓚᐅᑎᒃᑲᓐᓂᕐᓂᐊᓕᖅᑕᔅᓯᒃ. 
ᐃᖃᓗᖕᓄᑦ ᐱᐅᒋᔭᐅᔪᓯᒃ!

ᐆᒪᖃᑎᒌᖕᓂᖅ 
ᐅᑭᐅᖅᑕᖅᑐᕐᒥ
ᑎᑎᕋᖅᑐᖅ ᔪᐊᑕᓐ ᕼᐊᒻᒪᓐ

ᐅᑭᐅᖅᑕᖅᑐᕐᒥ ᐱᕈᖅᑐᓄᑦ 
ᓂᕐᔪᑎᓄᓪᓗ ᐊᒃᓱᕈᕐᓇᕈᓐᓇᖅᑐᖅ. 
ᐅᑭᐅᒃᑯᑦ ᓂᒡᓚᓱᒃᐸᒃᖢᓂ, 

ᐅᓪᓗᑭᖦᖢᓂᓗ. ᐃᓚᖏᓐᓂ ᓄᓇᓕᖕᓂ 
ᑕᖅᑭᕋᓴᖕᓄᑦ ᑖᖏᓐᓇᖅᐸᒃᑐᖅ. ᐊᒡᓛᑦ 
ᐊᐅᔭᒃᑯᑦ ᐅᖅᑰᓯᓗᐊᕈᓐᓇᙱᑦᑐᖅ 
ᐊᓄᕆᒧᓪᓗ ᓂᒡᓚᓱᒍᓐᓇᖅᖢᓂ. ᐱᕈᖅᑐᑦ 
ᐊᐅᔭᑭᑉᐸᒃᑐᑦ ᐱᕈᕆᐊᖃᕆᓪᓗᑎᒃ. ᑭᓯᐊᓂ 
ᐅᑭᐅᖅᑕᖅᑐᕐᒥ ᐆᒪᔪᑦ ᓱᖏᐅᑎᓯᒪᒐᒥᒃ 
ᐆᒪᔪᓐᓇᑦᑎᐊᖅᑐᑦ ᐅᑭᐅᖅᑕᖅᑐᕐᒥ.

ᐃᓚᖏᑦ ᐆᒪᔪᑦ ᐱᕈᖅᑐᓪᓗ ᐅᑭᐅᖅᑕᖅᑐᕐᒥ 
ᐃᑲᔪᖅᑎᒌᒡᓗᑎᒃ ᐆᒪᔪᓐᓇᖅᐸᒃᑐᑦ. 
ᑕᒪᒃᑯᐊ ᐃᑲᔪᖅᑎᒌᒍᑎᒋᔭᖏᑦ ᑕᐃᔭᐅᔪᑦ 
“ᐆᒪᖃᑎᒌᖕᓂᕐᒥᒃ.”

ᐃᒍᑦᑕᑦ  
ᐃᒍᑦᑕᓪᓗ ᓂᕿᖏᑦ 
ᐆᒪᖃᑎᒌᖕᓂᖏᑦ
ᐃᒍᑦᑕᑦ ᐱᕈᖅᑐᓪᓗ ᓲᕐᓗ ᐃᒍᑦᑕᑦ ᓂᕿᖏᑦ 
ᐆᒃᑑᑎᒋᔪᓐᓇᖅᐸᕗᑦ ᐆᒪᖃᑎᒌᖕᓂᕐᒧᑦ. 
ᑕᐃᒪᓐᓇ ᐆᒪᖃᑎᒌᒃᑐᑦ ᑕᒪᕐᒥᒃ 
ᐃᑲᔪᖅᑎᒌᒃᖢᑎᒃ ᑲᔪᓯᔪᓐᓇᖅᑐᑦ.

ᐊᐅᔭᒃᑯᑦ ᐃᒍᑦᑕᑦ ᐱᕈᖅᑐᓃᑉᐸᒃᑐᑦ. 
ᓂᕆᕙᒃᑐᑦ ᐱᕈᖅᑐᑦ ᐃᔅᓯᖏᓐᓂᒃ.

ᐱᕈᖅᑐᑦ ᓲᕐᓗ ᐃᒍᑦᑕᑦ ᓂᕿᖏᑦ 
ᓅᑦᑐᓐᓇᙱᒻᒪᑕ ᑭᓯᐊᓂ ᐊᓯᖏᓐᓂᑦ 
ᐱᕈᖅᑐᑦ ᐱᕈᖅᑐᒃᓴᖏᓐᓄᑦ ᑭᓯᐊᓂ 
ᐱᕈᖅᓯᐊᒃᓴᒃᑲᓐᓂᓕᐅᕈᓐᓇᕐᒪᑕ. 
ᐃᒍᑦᑕᓄᑦ ᐅᐸᒃᑕᐅᔭᕌᖓᒥᒃ ᐃᔅᓯᖏᓐᓂᒃ 
ᓂᕆᔭᖅᑐᖅᑐᓂᒃ ᓂᐅᖕᒋᑎᒍᑦ ᐱᕈᖅᑐᒃᓴᓂᒃ 
ᐊᑦᑕᑕᕐᕕᐅᕙᒃᑐᑦ. ᐃᒍᑦᑕᖅ ᐊᓯᐊᓄᑦ 
ᐱᕈᖅᑐᓕᐊᕈᓂ, ᕿᒪᐃᓕᕐᓗᓂ ᐱᕈᖅᑐᒃᓴᓂᒃ. 
ᑕᒪᒃᑯᐊ ᐊᓯᐊᓂᑦ ᐱᕈᖅᑐᒥᑦ ᐱᔭᐅᓪᓗᑎᒃ 
ᐊᓯᐊᓄᑦ ᐱᕈᖅᑐᒧᐊᖅᑕᐅᔭᕌᖓᑕ 
ᐱᕈᖅᓯᐊᒃᓴᓕᐅᖅᐸᒃᑐᑦ.

ᐆᒪᖃᑎᒌᖕᓂᖅ ᐃᒍᑦᑕᓄᑦ ᐱᕈᖅᑐᓄᓪᓗ 
ᐱᒻᒪᕆᐊᓘᔪᖅ ᓄᓇᕐᔪᐊᓕᒫᕐᒥ. ᑭᖑᓪᓕᕐᒥ 
ᐊᐅᓪᓚᖅᓯᒪᓕᕈᕕᑦ, ᖃᐅᔨᓇᓱᓛᖅᐳᑎᑦ 
ᑭᓱᑦ ᐊᓯᖏᑦ ᖁᐱᕐᕈᑦ ᐱᕈᖅᑐᓂᒃ 
ᐱᕈᖅᓯᐊᒃᓴᓕᐅᕐᓂᕐᒧᑦ ᐃᑲᔪᖅᐸᖕᒪᖔᑕ 
ᐱᕈᖅᓯᐊᓂᑦ ᐊᓯᖏᓐᓄᑦ ᓄᒃᑕᖅᑎᓪᓗᒋᑦ.

ᐆᒪᖃᑎᒌᖕᓂᖅ 
ᑐᒃᑐᓄᑦ 
ᑎᕆᒐᓂᐊᓄᓪᓗ
ᕿᒥᕐᕈᑕ ᐊᓯᖓᓂᒃ ᐆᒪᖃᑎᒌᒃᑐᓂᒃ. 
ᑕᒪᑐᒪᓂ ᐆᒪᖃᑎᒌᒃᑐᓂ, ᐱᖃᑖ 
ᐊᓐᓇᖕᓂᐊᖅᑎᓪᓗᒍ ᐱᖃᑖ ᐃᑲᔪᖅᑕᐅᓇᓂ 
ᐋᓐᓂᖅᑕᐅᓇᓂᓘᓐᓃᑦ.

ᑐᒃᑐᑦ ᓴᙱᔪᐊᓗᖕᓂᒃ ᓂᐅᖃᕐᒪᑕ 
ᑯᑭᖃᖅᖢᑎᒡᓗ ᐸᒃᑲᒍᑎᒋᔪᓐᓇᖅᑕᒥᕐᓂᒃ 
ᐊᐳᑎᒃᑯᑦ ᓂᓚᒃᑯᓪᓗ ᐅᑭᐅᖑᑎᓪᓗᒍ. ᑐᒃᑐᑦ 
ᐸᒃᑲᒃᖢᑎᒃ ᓄᓇᒥᑦ ᓂᕆᕙᒃᑐᑦ.

ᑎᕆᒐᓂᐊᑦ ᐃᓯᒐᖏᑦ ᑯᑭᖏᓪᓗ 
ᓴᙱᓗᐊᙱᒻᒪᑕ ᐸᒃᑲᒋᐊᒃᓴᖅ ᐊᐳᑎᒃᑯᑦ 
ᓂᓚᒃᑯᓪᓗ. ᐸᒃᑲᙱᖔᖅᖢᑎᒃ ᑎᕆᒐᓂᐊᑦ 
ᒪᓕᒃᐸᒃᑐᑦ ᑐᒃᑐᓂᒃ. ᓂᕆᔭᒃᓴᖅᓯᐅᖅᐸᒃᑐᑦ 
ᐊᕕᙵᕐᓂᒃ ᑎᓯᑕᖃᕌᖓᑦ ᑐᒃᑐᑦ 
ᐸᒃᑲᒡᕕᒋᓯᒪᔭᖏᓐᓂᑦ. ᑎᕆᒐᓂᐊᑦ 
ᐃᑲᔪᖅᑕᐅᕙᒃᑐᑦ ᑐᒃᑐᑦ ᐸᒃᑲᒍᓯᖏᓐᓄᑦ, 
ᑭᓯᐊᓂᓗ ᑐᒃᑐᑦ ᐃᑲᔪᖅᑕᐅᓇᑎᒃ 
ᐋᓐᓂᖅᑕᐅᓇᑎᒡᓘᓐᓃᑦ ᑎᕆᒐᓂᐊᕐᓄᑦ.

ᐆᒪᖃᑎᒌᖕᓂᖅ 
ᓇᑦᑎᓄᑦ ᑯᒪᖕᓄᓪᓗ
ᑭᖑᓪᓕᖅᐹᑎᑐᑦ ᐆᒪᖃᑎᒌᒃᑐᑎᑐᑦ ᐱᖃᑖ 
ᐊᓐᓇᒍᓐᓇᕐᓗᓂ ᐱᖃᑖ ᐋᓐᓂᕐᓗᓂ. ᐊᒥᓱᑦ 
ᓂᕐᔪᑎᑦ ᒥᑭᑦᑐᑯᓗᖕᓂᒃ ᑯᒪᖃᖅᐸᒃᑐᑦ 
ᐃᓗᒥᒍᑦ ᑎᒥᒥᒍᓪᓘᓐᓃᑦ. ᑕᒪᒃᑯᐊ 
ᒥᑭᓐᓂᖅᓴᑦ ᑯᒪᑦ ᐆᒪᔪᕋᓛᑦ ᐊᐅᒃᑐᖅᐸᒃᑐᑦ 
ᐊᒡᓛᑦ ᑎᒥᑦ ᐃᓚᖏᓐᓂᒃ ᓂᕆᕙᒃᑐᑦ.

ᐆᒃᑑᑎᒋᔪᓐᓇᖅᑕᕗᑦ ᐆᒪᔪᕋᓛᑦ 
ᑯᒪᑦ ᓇᑦᑎᕐᓃᑉᐸᒃᑐᑦ. ᑯᒪᑦ ᓇᑦᑎᑦ 
ᕿᓯᖏᓐᓃᑉᐸᒃᑐᑦ. ᕿᐅᕙᙱᑦᑐᑦ ᓇᑦᑎᑦ 
ᕿᓯᖏᓐᓃᖦᖢᑎᒃ. ᓂᕆᔭᒃᓴᖃᑦᑎᐊᖅᐸᒃᑐᑦ 
ᓇᑦᑎᑦ ᐊᐅᖓᓐᓂᒃ. ᓇᑦᑎᑦ ᐋᓐᓂᖅᐸᒃᑐᑦ 
ᑯᒪᑦ ᐊᐅᒃᑐᖅᐸᖕᒪᑕ. ᓇᑦᑎᓪᓗ 
ᓴᙲᒡᓕᔪᓐᓇᖅᖢᑎᒃ. ᑯᒪᓪᓘᓐᓃᑦ 
ᐊᐃᑦᑐᕐᓗᐃᔪᓐᓇᖅᑐᑦ ᓇᑦᑎᑦ 
ᐋᓐᓂᐊᖏᓐᓂᒃ ᐊᓯᖏᓐᓄᑦ ᓇᑦᑎᕐᓄᑦ.

ᐊᒥᓱᓂᒃ ᐆᒪᖃᑎᒌᒃᑐᖃᖅᐸᒃᑐᖅ ᓄᓇᕐᔪᐊᕐᒥ 
ᒫᓐᓇ ᓱᓕ ᐃᓕᑉᐸᓪᓕᐊᔭᑦᑎᓐᓂᒃ. 
ᐃᓱᒪᒋᔭᖃᕈᓐᓇᖅᐱᑦ ᐆᒪᖃᑎᒌᒃᑐᓂᒃ ᓄᓇᒥ, 
ᑕᓯᕐᓂ ᑰᖕᓂᓘᓐᓃᑦ, ᑕᕆᐅᕐᒥᓪᓗ?

ᒪᒥᓴᕐᓂᖅ ᓄᓇᒥ
ᓄᓇ ᐱᒻᒪᕆᐊᓘᔪᖅ ᐊᒥᓱᓄᑦ 

ᓄᓇᕗᒻᒥᐅᓄᑦ. ᓂᕿᖃᕐᕕᒋᔭᕗᑦ, 
ᐊᓐᓄᕌᖃᕐᕕᒋᔭᕗᑦ 

ᐊᒡᓛᑦ ᐃᓅᓕᓴᐅᑎᖃᕐᕕᒋᔭᕗᑦ. 
ᐊᖑᓇᓱᒡᕕᐅᕙᒃᑐᑦ, ᐃᖃᓪᓕᐊᕐᕕᐅᓪᓗᑎᒃ, 
ᐊᐅᓪᓛᕐᕕᐅᓪᓗᑎᒃ, ᐱᓱᔪᒡᕕᐅᓪᓗᑎᒡᓗ. 

ᐊᒥᓱᓄᑦ ᓄᓇᕗᒻᒥᐅᓄᑦ ᓄᓇᒦᓐᓂᖅ 
ᐃᓕᖅᑯᓯᕐᒧᑦ ᑭᓇᐅᓂᕐᒥᓄᓪᓗ 
ᐊᒃᑐᐊᕝᕕᐅᒃᑐᖅ. ᒪᒥᓴᕐᕕᐅᕙᒃᖢᓂᓗ.

ᑲᖏᖅᑐᒑᐱᖕᒥ ᐃᓕᓴᖅᓯᕕᒃᑯᑦ 
ᐱᓕᕆᐊᖃᖅᐸᒃᑐᑦ ᑐᙵᕕᖃᖅᖢᑎᒃ 
ᐃᓅᖃᑎᒌᑦᑎᐊᕐᓂᕐᒥᒃ. 
ᐃᓅᖃᑎᒌᑦᑎᐊᕐᓂᖅ ᑐᑭᖃᖅᑎᑕᐅᔪᖅ 
“ᓈᒻᒪᒃᑐᒃᑯᑦ ᐃᓱᒪᑦ, ᑎᒥᑦ ᑕᕐᓃᑦ, 
ᐊᕙᑎᓪᓗ ᑲᑎᙵᑦᑎᐊᕐᓗᑎᒃ.” 
ᑖᓐᓇ ᐱᒻᒪᕆᐊᓘᔪᖅ 
ᐃᓅᖃᑎᒌᑦᑎᐊᕐᓂᕐᒧᑦ ᐊᑐᖅᑕᐅᓪᓗᓂ 
ᒪᒥᓴᕐᕕᐅᕙᒃᑐᖅ. ᐃᓕᓴᖅᓯᕕᖕᒥ 
ᐃᓕᓐᓂᐊᖅᑎᑦᑎᕙᒃᑐᑦ, ᐱᓕᒻᒪᒃᓴᐃᓪᓗᑎᒃ, 
ᐊᐅᓪᓚᕈᔾᔨᕙᒃᖢᑎᒡᓗ ᓄᓇᖅᑲᑎᒌᑦ 
ᐃᓅᖃᑎᒌᑦᑎᐊᕈᓐᓇᕐᓂᐊᕐᒪᑕ.

ᕿᒻᒥᕗᑦ ᐃᓕᓐᓂᐊᖅᑎᑦᑎᓂᖅ ᒪᒃᑯᒃᑐᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑕᐅᓲᑦ 
ᕿᒧᒃᓯᕐᓂᕐᒥᒃ, ᐊᖑᓇᓱᖕᓂᕐᒥᒃ 
ᐊᐅᓪᓛᕐᓂᕐᒥᒡᓗ. ᕿᒧᒃᓯᖅᑎᓄᑦ 
ᐊᖑᓇᓱᒃᑎᓄᓪᓗ ᐊᐅᓚᑕᐅᕙᒃᑐᑦ. 

ᐃᕐᓂᕇᒃ ᐊᐅᓪᓛᖅᓯᒪᑎᑦᑎᓂᖅ ᒪᒃᑯᒃᑐᓄᑦ 
ᐊᖑᑎᓄᑦ ᐊᑖᑕᖏᓐᓄᓪᓗ ᐊᓯᖏᓐᓄᓪᓘᓐᓃᑦ 
ᐃᓐᓇᕐᓄᑦ ᑐᕌᖓᔪᖅ. ᐊᐅᓪᓛᖅᓯᒪᕙᒃᑐᑦ 
ᐊᖑᓇᓱᒃᖢᑎᒃ ᐃᖃᓪᓕᐊᖅᖢᑎᒡᓘᓐᓃᑦ. 
ᑕᒪᓐᓇ ᐃᓅᓂᕐᒥᒃ ᐅᐱᒍᓱᓕᕈᑕᐅᔪᖅ. 
ᐱᖃᓯᐅᔾᔨᖕᒥᔪᖅ ᐃᓅᓯᕐᒥ ᓈᒻᒪᒃᑐᓂᒃ 
ᓂᕈᐊᕆᔭᖃᕆᐊᒃᓴᖅ ᐅᐱᒋᔭᓂᒡᓗ 
ᐱᓕᕆᐊᖃᕆᐊᒃᓴᖅ, ᐊᔪᓕᕈᑕᐅᔪᓐᓇᖅᑐᓂᒃ 
ᐊᑐᙱᖔᕐᓗᓂ ᓇᒡᓕᒋᒥᒡᓗ ᐱᑦᑎᐊᕐᓂᕐᒥᒃ.

ᐊᐅᔭᒃᑯᑦ ᒪᒥᓴᕐᓂᖅ ᐃᓕᖅᑯᓯᓕᕆᓂᕐᓗ 
ᐊᐅᓪᓚᖅᓯᒪᓂᐅᕙᒃᑐᖅ ᐅᓪᓗᕋᓴᖕᓄᑦ. ᐃᓚᒌᑦ 
ᐊᐅᓪᓚᕈᔾᔭᐅᓪᓗᑎᒃ ᐃᓕᓐᓂᐊᖅᑎᑕᐅᕙᒃᑐᑦ 
ᐃᓄᑐᖃᕐᓄᑦ, ᐅᓂᒃᑳᕋᓴᒃᐸᒃᖢᑎᒃ 
ᐃᒡᓚᒪᔭᒃᖢᑎᒡᓗ, ᓄᓇᖅᑲᑎᒌᓪᓗ 
ᐃᓚᒌᓕᖅᐹᓪᓕᖅᖢᑎᒃ. ᑕᒪᒃᑯᐊ 
ᐊᐅᓪᓚᕈᔾᔨᓂᐅᔪᑦ ᒪᒥᓴᕈᑕᐅᖃᑦᑕᖅᑐᑦ 
ᐃᓄᖕᓄᑦ ᐊᑲᐃᓪᓕᐅᕈᑕᐅᓯᒪᓕᖅᑐᓄᑦ ᐅᑭᐅᑦ 
100 ᐅᖓᑖᓄᑦ ᐅᑭᐅᖅᑕᖅᑐᕐᒥ ᐃᓅᓯᖅ 
ᐊᓯᔾᔨᖅᓯᒪᓕᖅᑎᓪᓗᒍ. 

ᑲᖏᖅᑐᒑᐱᖕᒦᙱᒃᑯᕕᑦ ᓄᓇᔅᓯᓐᓂ 
ᐃᓚᓯ ᐱᖃᓐᓇᕆᔭᓯ ᓄᓇᖅᑲᑎᓯᓗ 
ᐊᐅᓪᓚᖃᑎᒋᔪᓐᓇᕐᒥᔭᓯ. 
ᐊᐅᓪᓚᖃᑎᖃᕐᓗᓯ ᖃᐅᔨᒪᑦᑎᐊᖅᑐᓂᒃ 
ᐊᑦᑕᕐᓇᖅᑐᒦᓐᓂᐊᖏᓐᓇᔅᓯ 
ᐊᐅᓪᓚᖅᓯᒪᓂᓯᓗ ᐊᑑᑎᖃᑦᑎᐊᕐᓂᐊᕐᒪᑦ.

ᐃᓕᓴᖅᓯᕕᖕᒥᑦᑕᐅᖅ 
ᐅᖃᖃᑎᖃᕐᕕᒃᓴᐅᕙᖕᒥᔪᑦ ᐊᒃᓱᕈᖅᑐᓄᑦ 
ᓲᕐᓗ ᑲᑕᓗᖓᔪᓄᑦ, ᐊᔪᓕᐅᖅᑲᔾᔪᑎᖃᖅᑐᓄᑦ, 
ᐋᓐᓂᖅᓱᖅᑕᐅᕙᒃᑐᓄᓪᓗ. ᐊᒻᒪᑦᑕᐅᖅ 
ᐊᐅᓪᓚᖅᓯᒪᑎᑦᑎᑎᓪᓗᒋᑦ 
ᐅᖃᖃᑎᖃᕐᕕᒃᓴᐅᕙᖕᒥᔪᑦ.

ᐊᒥᓱᑦ ᐃᓄᐃᑦ ᐅᖃᖅᐸᒃᑐᑦ 
ᐊᐅᓪᓚᖅᓯᒪᓪᓗᑎᒃ ᓄᓇᒦᖦᖢᑎᒃ 
ᐊᑲᐃᓪᓕᐅᕈᑎᒥᓂᒃ ᐅᖃᕆᐊᒃᓴᖅ 
ᐊᔪᕐᓇᙱᓐᓂᖅᓴᐅᓂᖓᓂᒃ. ᓄᓇᒥ 
ᒪᒥᓴᕐᓂᖅ ᐃᑲᔫᑎᖃᕈᓐᓇᖅᐳᖅ ᐃᓚᒌᑦ 
ᓈᒻᒪᒋᔭᒥᖕᓂᒃ ᓂᓪᓕᐊᖃᑎᒌᒍᓐᓇᖅᓯᓗᑎᒃ 
ᐊᒃᓱᕉᑎᒋᔭᒥᖕᓂᒃ ᐃᓱᒫᓘᑎᒋᔭᒥᖕᓂᒡᓗ 
ᐅᖃᕈᓐᓇᖅᓯᓗᑎᒃ. ᐊᐅᓪᓚᖅᓯᒪᖃᑎᖃᕐᓗᑎᑦ 
ᖃᐅᔨᔪᓐᓇᖅᐳᑎᑦ ᓄᓇᖅᑲᑎᖕᓂᒃ 
ᐱᖃᓐᓇᕆᓕᕈᓐᓇᖅᑕᕐᓂᒃ 
ᐃᑲᔪᖅᑎᒋᓕᕈᓐᓇᖅᑕᕐᓂᒡᓗ.

ᐊᐅᓪᓚᖅᓯᒪᓂᖅ ᐱᐅᔪᒻᒪᕆᐅᖕᒥᔪᖅ 
ᑎᒥᒧᑦ ᐊᑲᐅᑦᑎᐊᕋᓱᐊᕐᓂᕐᒧᑦ ᐊᕐᕌᒍᓕᒫᖅ. 
ᐱᓱᖕᓂᖅ, ᐊᖑᓇᓱᖕᓂᖅ, ᐊᐅᓪᓛᕐᓂᖅ 
ᐊᓯᖏᓪᓗ ᐱᓕᕆᐊᒃᓴᖃᕈᑕᐅᔪᑦ 
ᓄᒃᑭᒃᓴᕈᑕᐅᔪᓐᓇᖅᑐᑦ ᐳᕙᖕᓄᓪᓗ 
ᓴᙱᒃᑎᓴᕈᑕᐅᓗᑎᒃ. 

ᐃᓕᓴᖅᓯᕕᖕᒥ ᐃᓕᓐᓂᐊᖅᑎᑦᑎᕙᒃᑐᑦ 
ᐃᓄᒃᑎᑐᑦ ᐃᓄᐃᓪᓗ ᐱᖅᑯᓯᖏᓐᓂᒃ. 
ᑕᒪᐃᓐᓂ ᐃᓕᓴᖅᓯᕕᖕᒥ ᐃᓕᓐᓂᐊᖅᑎᑦᑎᔪᓂ 
ᐃᓄᑐᖃᖅᑕᖃᐃᓐᓇᐅᔭᖅᑐᖅ. ᐃᓄᑐᖃᑦ 
ᐃᓕᓐᓂᐊᖅᑎᑦᑎᕙᒃᑐᑦ ᐅᓂᒃᑳᖅᖢᑎᒃ 
ᖃᐅᔨᒪᔭᕐᒥᓂᒃ, ᐃᒋᕐᕈᓯᐅᕐᓂᕐᒥᒃ, 
ᒥᖅᓱᕐᓂᕐᒥᒃ, ᐱᕈᖅᑐᓕᕆᓂᕐᒥᒡᓗ. ᐃᓄᑐᖃᑦ 
ᐊᖑᓇᓱᒃᑎᑦᑎᕙᖕᒥᔪᑦ. ᐊᖑᑕᐅᔪᓕᒫᓪᓗ 
ᐊᕙᒃᑯᑕᐅᕙᒃᖢᑎᒃ ᓄᓇᓕᖕᒥᐅᓄᑦ.

ᓇᓂᓘᓐᓃᑦ ᓄᓇᖃᕋᓗᐊᕈᕕᑦ 
ᐃᓚᐅᔪᓐᓇᖅᐳᑎᑦ ᐃᓅᖃᑎᒌᑦᑎᐊᕐᓂᕐᒧᑦ. 
ᐅᖃᖃᑎᒋᓗᒋᑦ ᐃᓄᑐᖃᑦ, ᐊᖓᔪᖅᑳᒃᑭᒃ 
ᐃᓕᓴᐃᔨᑎᓪᓘᓐᓃᑦ ᐊᖑᓇᓱᖕᓂᕐᒥᒃ, 
ᐃᖃᓪᓕᐊᕐᓂᕐᒥᒃ ᐊᐅᓪᓛᕐᓂᕐᒥᒡᓘᓐᓃᑦ. 
ᓄᓇᖅᑲᑎᑦ ᐃᓅᖃᑎᒋᓗᒋᑦ 
ᐊᐅᓪᓚᖅᓯᒪᓂᕐᒥᒡᓗ ᐃᓕᓐᓂᐊᕐᓂᖅ ᐃᓅᓯᕐᒧᑦ 
ᐱᐅᔪᖅ ᑕᒪᐃᓐᓄᑦ ᑎᒥᒧᑦ ᐃᓱᒪᒧᓪᓗ. 

ᐊᐅᓪᓛᖃᑕᐅᓂᖅ  
ᐃᓕᓴᖅᓯᕕᒃᑯᓐᓂ!
ᐃᓕᓴᖅᓯᕕᒃ ᐊᒥᓱᓂᒃ ᒪᒃᑯᒃᑐᓄᑦ 
ᐱᓕᕆᐊᒃᓴᖅᑕᖃᖅᐸᒃᑐᖅ.  
ᐅᑯᐊ ᑕᕝᕙ ᐃᓚᐃᓐᓇᖏᑦ:

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᓕᓴᖅᓯᕕᐅᑉ 
ᒥᒃᓵᓄᑦ ᖃᐅᔨᒋᐊᕐᕕᒋᓗᒍ:  
www.ilisaqsivik.ca.

 ᑐᓴᕋᓐᓈᕈᒃ    ᕇᑦ
ᓈ ᓚᓚᐅᖅᓯᒪᕕᒋᑦ ᕇᑕᐅᑉ 

ᐃᙱᐅᓯᐊᖕᒋᑦ? ᕇᑦ ᐃᓅᓪᓗᓂ 
ᐃᙱᖅᑎᐅᕗᖅ. ᑯᑭᑦᑕᐹᓲᖑᓪᓗᓂ 

ᐃᖖᒋᕈᓯᔭᕈᓐᓇᖅᖢᓂᓗ. ᑲᑕᔾᔭᖅᑎᐅᓪᓗᓂᓗ 
ᐃᙱᖅᑎᐅᓪᓗᓂᓗ. ᐃᙱᐅᑎᓕᐊᖏᑦ 
ᑲᑕᔾᔭᖅᓯᒪᔪᖃᖃᑦᑕᖅᑐᑦ ᐃᙱᖅᖢᓂᓗ, 
ᑐᓵᕐᕉᕐᓇᑦᑎᐊᖅᑐᓂᒃ ᐃᙱᐅᓯᐅᖃᑦᑕᖅᑐᖅ! 

ᕇᑦ ᐃᙱᖃᑦᑕᖅᑐᖅ ᐃᓄᒃᑎᑐᐃᓐᓇᖅ. 
ᖁᙱᐊᖅᑕᐅᖃᑎᖃᖅᓯᒪᓕᖅᑐᖅ ᐊᒥᓱᓂᒃ 
ᐅᑭᐅᖅᑕᖅᑐᒥ ᐃᙱᖅᑎᓂᒃ, ᐃᓚᒋᔭᐅᓪᓗᓂ 
ᐃᓕᓴᐱ ᐊᐃᓴᒃ, ᑐᐃᓐ ᓚᐃᒻᔅ, ᐸᐃ 
ᑳᓚᖃᐅᑎᓂᒃ. 

ᕇᑦ ᐊᑎᓪᓚᕆᖓ ᕇᑕ ᑭᓕᐊᕐ ᒪᐃᒃ-
ᒨᕕ. ᐱᕈᕐᓂᑰᔪᖅ ᐸᖕᓂᖅᑑᒥ. ᐃᓅᓯᕐᒥᓂ 
ᓂᔾᔭᐅᓯᔭᕐᓂᖅᑕᖃᐃᓐᓇᖅᓯᒪᕗᖅ. 
ᓱᕈᓯᐅᑎᓪᓗᒍ, ᐃᓚᐅᖏᓐᓇᖃᑦᑕᓚᐅᖅᐳᖅ 
ᐃᙱᖅᑎᓄᑦ, ᖁᙱᐊᖅᑕᐅᔪᒃᓴᓄᑦ, 
ᑕᕐᕆᔭᐅᓯᐅᖅᑐᓄᓪᓗ ᓄᓇᒋᔭᒥᓂ. 

ᐅᖃᓚᐅᖅᑐᖅ, “ᐊᕐᕌᒍᓂ ᕿᒪᒃᑕᑦᑎᓐᓂ, 
ᐃᓄᐃᑦ ᐊᒥᓱᑦ ᐊᑐᖅᖢᑎᒃ ᐃᙱᐅᓯᕐᓂᒃ 
ᐃᓄᒃᑎᑐᑦ ᐅᖃᐅᓯᖅ ᑲᔪᓯᑎᓐᓇᓱᐊᖅᐹᑦ. 
ᖁᕕᐊᑦᑐᖓ ᑕᒪᑐᒧᖓ ᐃᓚᐅᔪᓐᓇᕋᒪ.”

ᕇᑦ ᐅᖃᖅᑐᖅ ᐅᔾᔨᕆᔭᖏᒡᒎᖅ ᒪᒃᑯᒃᑐᑦ 
ᐃᙱᐅᓯᐅᕈᓯᖏᑦ ᐊᓯᔾᔨᖅᐸᓪᓕᐊᔪᑦ 
ᐃᙱᐅᓯᐊᖏᑦ ᐃᓄᒃᑎᑐᑦ. ᐅᔾᔨᕆᖃᑦᑕᖅᑕᖏᑦ 
ᑕᐃᒫᓪᓗᐊᖃᑎᓂ ᐃᙱᒐᓕᐅᖅᐸᒃᑐᑦ 
ᐃᓄᒃᑎᑐᑦ ᐅᖃᐅᓯᕐᒥᒃ ᐱᓕᕆᖃᑦᑕᕆᐊᖏᑦ 
ᐱᓕᕆᔾᔪᑕᐅᓚᐅᖅᓯᒪᖏᑦᑐᒃᑯᑦ. 
“ᑐᓵᔭᕌᖓᒪ ᐃᙱᐅᓯᕐᒥᒃ ᐃᓄᒃᑑᖅᑐᒥᒃ, 
ᐃᓱᒪᒋᖃᑦᑕᖅᑕᒃᑲ ᐃᙱᐅᑕᐅᔫᑉ ᒥᒃᓵᓄᑦ 
ᐃᓄᖕᓄᑦ ᐊᑐᖅᑕᐅᖃᑦᑕᖅᓯᒪᔪᑎᑐᐸᓗᒃ. 
ᐃᓄᒃᑎᑐᑦ ᐃᙱᐅᓯᑐᖃᖅ ᐅᓂᒃᑳᓄᑦ 
ᐊᑐᖅᑕᐅᕙᒃᑐᕕᓂᖅ. ᖃᐅᔨᖃᑦᑕᖅᑐᖓ 
ᐃᙱᒐᕐᓂᖅ ᑎᑎᕋᖃᑦᑕᖅᑐᑦ ᐊᔾᔨᒋᙱᑕᖓᓂᒃ 
ᐱᖅᑯᓯᖃᖃᑦᑕᓕᖅᑐᑦ,” ᑕᐃᒪᓐᓇ 
ᐅᖃᐅᑎᒋᔭᖓ. ᐅᖃᖅᑐᖅ ᐃᙱᒐᓕᐊᖑᔫᑉ 
ᐅᖄᐅᓯᖏᑕ ᐅᖃᖅᑕᐅᓲᖑᓂᖏᑦ 
ᐊᔾᔨᒌᖕᓂᖃᐅᕐᓂᖅᓴᐅᓕᖅᑐᑦ ᐊᒻᒪᓗ 
ᐅᖃᐅᓯᕐᓂᒃ ᑐᓴᕋᔪᖕᓇᖏᑦᑐᓂᒃ ᐊᑐᕋᔪᓕᕐᒪᑕ. 
ᐃᙱᒐᕐᓂᒃ ᑎᑎᕋᖅᐸᒃᑐᑦ ᐅᖃᐅᓰᑦ ᐃᓚᖏᓐᓂᒃ 
ᓇᐃᒡᓕᒋᐊᖅᓯᓯᒪᖃᑦᑕᓕᕐᒪᑕ ᐊᒻᒪᓗ 
ᐅᖃᙳᐊᕈᓯᕐᓂᒃ ᐊᑐᖅᐸᓕᖅᖢᑎᒃ. ᐃᙱᒐᐃᓪᓗ 
ᖃᓄᑐᐃᓐᓇᖅ ᐅᖃᐅᓯᕐᓂᒃ ᐊᑐᖅᐸᓕᖅᖢᑎᒃ.

ᐋᑯᓗᒃ ᓂᔾᔭᐅᑏᑦ, ᓄᓇᕘᒥ 
ᐃᙱᐅᓯᕐᓄᑦ ᓂᐱᓕᐅᕆᔩᑦ, 
ᕇᑦᒥ ᑭᒡᒐᖅᑐᐃᔪ. ᐃᙱᐅᓯᕐᓄᑦ 
ᓂᐱᓕᐅᕆᔩᑦ  ᐱᒋᐊᖅᑎᑕᕕᓂᖅ 
ᐅᑭᐅᖅᑕᑐᒥ ᐃᙱᖅᑎᒃᑲᓐᓂᕐᓄᑦ, 
ᔨᐅᕆ ᑳᓐᔅᑯᓐᓂᑦ. ᐃᖏᐅᓯᕐᓄᑦ 
ᓂᐱᓕᐅᕆᔩᓄᑦ ᑲᑉᐸᓂᐅᕗᑦ 
ᓇᓂᓯᖃᑦᑕᖅᑐᑦ ᓂᔾᔭᐅᓯᔭᖅᑎᓂᒃ, 
ᐃᑲᔪᖃᑦᑕᖅᐳᑦ ᓂᐱᓕᐅᕆᑎᑦᑎᓪᓗᑎᒃ 
ᖁᙱᐅᖅᑕᐅᑎᑎᕙᒃᖢᑎᒡᓗ 
ᓇᒧᑐᐃᓐᓇᖅ, ᑕᖅᑲᒃᑯᓄᖓᓗ 
ᑕᑯᖅᑯᔾᔨᓕᖅᐸᒃᖢᑎᒃ ᑐᓵᔭᐅᒃᑲᐃᓪᓗᑎᒃ.

ᕇᑦ ᑕᑯᖃᑦᑕᒃᑲᓐᓂᕈᒪᔫᒐᓗᐊᖅ ᒪᒃᑯᒃᑐᓂᒃ 
ᓂᔾᔭᐅᓯᔭᖅᑎᓂᒃ ᐃᙱᒐᓕᐅᖅᑐᓂᒃ, 
ᐱᓗᐊᖅᑐᒥᒃ ᒫᓐᓇᐅᓕᖅᑐᖅ 
ᐃᙱᐅᓯᕐᓄᑦ ᓂᐱᓕᐅᕆᔨᑕᖃᓕᖅᑎᓪᓗᒍ 
ᓄᓇᕗᒻᒥ. “ᓄᐃᓚᐅᖅᑎᓐᓇᒍ 
ᐋᑯᓗᒃ ᓂᔾᔭᐅᑦ, ᐱᔭᕐᓂᓚᐅᖏᑦᑐᖅ 
ᐃᓕᓴᕆᔭᐅᓇᓱᒋᐊᖅ,” ᐅᖃᕆᐊᒃᑲᓐᓂᕆᓪᓗᓂ. 
ᐱᔭᕐᓂᕋᔭᖏᒃᑲᓗᐊᖅᑎᓪᓗᒍ ᓂᔾᔭᐅᓯᔭᖅᑎᓄᑦ, 
ᕇᑦ ᐅᖃᖅᖢᓂ ᐆᒃᑐᖃᑦᑕᖁᔨᓪᓗᓂ 
ᐱᕕᒃᓴᒥᒃ ᓴᖅᑭᑦᑐᖃᑐᐊᕌᖕᒐᑦ. 
“ᑕᑯᒃᑲᓐᓂᕈᒪᒐᓗᐊᕋᒪ ᓂᔾᔭᐅᓯᔭᖅᑎᓂᒃ 
ᖁᙱᐊᕆᐊᖅᑕᐅᑎᑲᑕᒃᑐᓂᒃ ᐃᓄᒃᑐᓪᓗ 
ᐃᙱᐅᓯᐅᖅᑐᓂᒃ. ᐃᓄᒃᑎᑑᖏᒃᑲᓗᐊᖅᐸᑕ 
ᑕᖅᑲᒃᑯᓄᖓ ᓄᐃᑎᑦᑎᖦᖤᖅᐸᑕ 
ᐱᕕᖃᑐᐊᕌᖓᓪᓘᓐᓃᑦ ᓇᐅᒃᑯᑐᐃᓐᓇᖅ.“ 
ᐅᖃᖅᑐᖅ ᕇᑦ.

ᕇᑦ ᐱᒃᑯᒋᔭᖃᑦᑎᐊᖅᑐᖅ ᐃᓄᒃᑐᑦ 
ᐃᖖᒋᐅᓯᐊᐅᖃᑦᑕᐃᕆᐊᖕᒐ. 
“ᐱᒻᒪᕆᐅᔪᖁᑎᒋᒐᒃᑯ ᓴᖅᑭᔮᖅᑎᑦᑎᔭᕆᐊᖓ 
ᐃᓕᖅᑯᓯᑎᓐᓂᒃ ᑐᓵᑎᑦᑎᔭᕆᐊᖕᒐᓗ 
ᐅᖃᐅᓯᓪᓚᕆᑦᑎᓐᓂᒃ.” ᐅᖃᕆᓪᓗᓂ. ᕇᑦ 
ᓄᐃᑎᑦᑎᓚᐅᕐᓂᕐᒥᓂᒃ ᕿᓪᓕᖅᑐᒥᒃ ᓇᖕᒥᓂᖅ 
ᐊᑎᓕᖕᒥᒃ 2017-ᒥ, ᐃᙱᐅᓯᐊᖓᓗ ᑕᐃᔭᖅ 
“ᐃᒥᖅᑕᖅ" ᓯᕗᓪᓕᖅᐹᖓᓃᓕᓚᐅᖅᑐᖅ 
ᓄᓇᖃᖅᑳᖅᑐᕕᓂᕐᓄᑦ ᓂᔾᔭᐅᑎᖁᑎᑎᒍᑦ! 
ᑖᓐᓇ ᐃᖏᐅᓯᖅ ᓱᕈᓯᕐᓄᑦ 
ᖁᕕᐊᒋᔭᐅᓪᓚᕆᖕᒪᑦ ᐃᒥᖅᑕᕆᐊᕐᓂᓕᕆᔪᖅ, 
ᐱᐅᒋᓛᕆᓪᓗᓂᐅᒡᓗ ᐃᙱᕆᐊᖓ 
ᓄᐊᕐᒥᓄᓪᓗ ᐊᙵᕐᒥᓄᓪᓗ. 

ᑐᓴᕋᓐᓈᕈᓐᓇᕐᒥᔭᓯ ᕇᑦ 
ᐃᙱᒐᖏᑦ ᖃᕋᓴᐅᔭᑎᒍᑦ.

ᐅᕙᒍᑦ

ᐊᐱᖅᑯᑎ

ᑭᐅᔾᔪᑎᖕᒐ

ᐅᖃᐅᔾᔨᒋᐊᕈᑎ

ᒪᒃᑯᒃᓯᕙᓪᓕᐊᓂᖅ

ᖁᕝᕙᓯᓐᓂᖃᖅᑐᖕᒐ 8ᒥᒃ 
ᓱᕈᓯᓛᖕᒍᖅᑰᔨᓪᓗᖕᒐ ᓱᓕ. 
ᐱᖃᑎᒐᓚᒃᑲ ᐅᕙᓐᓂᑦ 
ᑕᑭᓂᖅᓴᐅᓕᖅᑐᑦ, ᐊᒻᒪᓗ 
ᐅᖖᒋᔭᖃᑦᑕᒻᒪᕆᓕᖅᑐᑦ. ᐱᖃᑎᒃᑲ 
ᐱᐅᑯᓗᖃᖃᑦᑕᒻᒪᕆᓕᖅᑐᑦ. ᖃᖕᒐᓕ 
ᐱᕈᓛᖅᐳᖕᒐ? 

ᐱᖃᑎᕕᑦ ᑎᒥᖕᒋᑦ ᐊᓯᔾᔨᓕᖅᑐᑦ 
ᒪᒃᑯᒃᓯᕙᓪᓕᐊᓕᕐᓂᖕᒋᓐᓄᑦ, 
ᐃᕝᕕᐅᓛᑐᐃᓐᓇᕐᒥᔪᖅ ᒫᓐᓇᑦᑎᐊᖅ. 
ᒪᒃᑯᒃᓯᕙᓪᓕᐊᑎᓪᓗᑎᑦ ᑎᒦᑦ 
ᐃᓐᓇᖖᒍᖅᐸᓪᓕᐊᓇᓱᓕᖃᑦᑕᖅᑐᖅ. 
ᐊᖕᒍᑎᑦ ᒪᒃᑯᒃᓯᕙᓪᓕᐊᓕᖅᑎᓪᓗᒋᑦ 
ᑎᒥᐅᑉ ᐊᐅᓚᔾᔭᐃᔨᖕᒋᑦ 
ᐃᔾᔪᖕᒋᓐᓂ ᑎᒥᖕᒋᓐᓅᖃᑦᑕᖅᐳᑦ. 
ᐊᕐᓇᐃᑦ ᒪᒃᑯᒃᓯᕙᓪᓕᐊᓕᖅᑎᓪᓗᒋᑦ 
ᑎᒥᐅᑉ ᐊᐅᓚᔾᔭᐃᔨᖕᒋᑦ 
ᐊᕐᓇᐅᔾᔪᑎᖕᒋᓐᓂ 
ᑎᒥᖕᒋᓐᓅᖃᑦᑕᖅᐳᑦ. 

ᐊᑲᐅᒃᓴᖖᒋᑲᐃᓐᓇᕐᓇᖅᑐᖅ ᓇᓕᒧᑎᑦ 
ᑎᒥᖕᒋᑦ ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ 
ᐊᓯᔾᔨᖅᐸᓪᓕᐊᖖᒋᑎᓪᓗᑎᑦ ᓱᓕ. 

ᒪᒃᑯᒃᓯᕙᓪᓕᐊᓂᖅ ᐊᔾᔨᒌᓲᖕᒍᖖᒋᓚᖅ 
ᐃᓄᖕᓄᑦ ᖃᖕᒐᒃᑯᑦ ᐱᒋᐊᕐᓂᖕᒋᑦ. 
ᐱᒋᐊᕈᓐᓇᖅᐳᖅ ᐊᕐᕌᒍᑦ 12-ᒥᑦ 18-ᒧᑦ. 
ᖃᓄᐃᖕᒋᑦᑎᐊᖅᑐᖅ. ᐊᔾᔨᒌᖕᒋᑦᑐᐃᓐᓇᐅᒐᑦᑕ. 
ᐊᔾᔨᐅᖕᒋᑦᑐᒥᒃ ᐱᕈᖅᐸᓪᓕᐊᒐᕕᑦ 
ᓱᕈᓯᓛᖕᒍᖅᑰᔩᓐᓇᔾᔮᖕᒋᑦᑐᑎᑦ. 

ᐊᓯᔾᔨᖅᐸᓪᓕᐊᑎᓪᓗᑎᑦ, ᐱᖃᑎᑎᑦ 
ᖃᐅᔨᓴᕐᓂᖅᓴᐅᓕᕐᓂᐊᖅᑐᒃᓴᐅᔪᑦ 
ᑕᐅᑦᑐᒥᓂᒃ ᖃᓄᕐᓗ ᐊᓐᓄᕌᖅᓯᒪᓂᖕᒋᓐᓂᒃ. 
ᐃᖅᑲᐅᒪᒋᐊᖃᕐᓂᐊᖅᑐᑎᑦ ᐊᑲᐅᒋᔭᕐᓂᒃ 
ᐊᓐᓄᕌᖅᓯᒪᖃᑦᑕᕈᓐᓇᕋᕕᑦ. 
ᐊᔾᔨᖃᕋᓱᒋᐊᑐᖕᒋᑦᑐᖅ ᐅᕝᕙᓘᓐᓃᑦ 
ᑕᑯᔅᓴᐅᑎᒐᓱᒋᐊᑐᖕᒋᑦᑐᖅ. 
ᐅᖃᐅᔾᔭᐅᒋᐊᖃᖕᒋᑦᑐᑎᑦ 
ᐊᔾᔨᐅᖕᒋᒃᑲᓗᐊᕈᕕᑦ. 

ᐊᖕᒍᑎᑦ ᒪᒃᑯᒃᓯᕙᓪᓕᐊᓕᖅᑎᓪᓗᒋᑦ 
ᒥᖅᑯᖅᑖᖅᐸᓪᓕᐊᓕᑐᐃᓐᓇᕆᐊᓖᑦ 
ᑮᓇᒃᑯᑦ, ᓴᒡᕕᒃᑯᑦ, ᑐᓄᒃᑯᑦ, ᓂᐅᒃᑯᑦ 
ᐊᑯᐊᒃᑯᓪᓗ. ᑕᑭᓪᓕᒃᑲᓐᓂᑐᐃᓐᓇᕆᐊᓖᑦ 
ᐊᒻᒪᓗ ᕿᖕᒐᖖᒍᐊᖅᑖᑐᐃᓐᓇᕆᐊᓖᑦ, 
ᐃᒡᒋᐊᖕᒐᓃᑦᑐᖅ ᓄᑭᖕᒐ 
ᓴᖖᒋᑦᑎᕙᓪᓕᐊᑎᓪᓗᒍ 
ᖃᑎᑦᑐᖅᐸᓪᓕᐊᓇᖅᑐᖅ. 

ᐊᕐᓇᐃᑦ ᒪᒃᑯᒃᓯᕙᓪᓕᐊᑎᓪᓗᒋᑦ 
ᒥᖅᑯᖅᑖᖅᐸᓪᓕᐊᓕᑐᐃᓐᓇᕆᐊᓖᑦ 
ᓂᐅᒃᑯᑦ, ᐅᓂᒃᑯᑦ ᐊᑯᐊᒃᑯᓪᓗ. 
ᐃᕕᐊᖕᒋᖅᑖᖅᐸᓪᓕᐊᓕᑐᐃᓐᓇᕆᐊᖃᕆᓪᓗᑎᒃ. 

ᑕᒪᕐᒥᒃ ᐊᖕᒍᑎᑦ ᐊᕐᓇᐃᓪᓗ 
ᒪᒃᑯᒃᓯᕙᓪᓕᐊᓕᕋᒥᒃ ᑯᔭᒍᓐᓇᖅᓯᑲᐅᑎᒋᖕᒋᑦᑐᑦ. 
ᐱᒻᒪᕆᐅᕗᖅ ᐅᖃᓪᓚᖃᑎᖃᕐᓗᓂ 
ᐊᐃᑉᐸᕆᓂᐊᖅᑕᖕᒥᓂᒃ ᑯᔭᖕᓂᐅᑉ ᒥᒃᓵᓄᑦ, 
ᐃᓱᒪᓕᐅᖃᑎᒋᓗᒍ ᑯᔭᒍᓐᓇᖅᓯᒻᒪᖕᒑᔅᓯᒃ, 
ᖁᐱᕐᕆᑦᑕᐃᓕᒪᓗᓯᓗ (STI) 
ᐊᒻᒪᓗ ᓇᔾᔨᔾᔭᐃᖅᓯᒪᓗᓯ ᐊᑐᕐᓗᓯ 
ᓇᔾᔨᓐᓇᖕᒋᑦᑐᓂᒃ ᐃᔭᒐᓂᒃ, ᐅᓱᒻᒧᑦ 
ᐴᕐᒥᒃ, ᐊᒻᒪᓗ ᖃᐅᔨᓴᖅᑕᐅᒐᔪᓪᓗᓯᒃ 
ᖁᐱᕐᕆᓯᒪᓕᖕᒋᒃᑲᓗᐊᕐᒪᖕᒑᔅᓯᒃ.  

ᐃᓄᐃᑦ ᐅᔾᔨᕈᓱᖃᑦᑕᕐᓂᐊᖅᑐᑦ ᑎᒥᖏᑦᑕ 
ᑎᐱᖕᒐᓂᒃ. ᑎᐱᕐᓗᖕᒋᔾᔫᒥᔪᓐᓇᖅᑐᑎᑦ 
ᑲᒪᑦᑎᐊᑐᐊᕈᕕᑦ ᐃᓕᖕᓂᒃ. ᐃᑲᔫᑎᔪᓐᓇᖅᑐᖅ 
ᐅᕕᓂᓐᓂᐊᒐᔪᒃᐸᓪᓗᑎᑦ ᐊᒻᒪ 
ᐊᑐᖅᐸᓪᓗᑎᑦ ᐅᓂᖅᓯᐅᑎᒥᒃ. ᐃᕆᐸᔪᓂᒃ 
ᐊᓐᓄᕌᖅᓯᒪᕙᓪᓗᑎᑦᑕᐅᖅ. ᓯᓂᑦᑎᐊᖅᐸᓪᓗᑎᑦ, 
ᓂᕆᑦᑎᐊᖅᐸᓪᓗᑎᓪᓗ, ᐃᖃᐃᓕᓴᖅᐸᓪᓗᑎᓪᓗ 
ᑎᒦᑦ ᑲᒪᒋᑦᑎᐊᕐᓗᒍ. 

ᑕᒪᕐᒥᒃ ᐊᖕᒍᑎᑦ ᐊᕐᓇᐃᓪᓗ 
ᐃᒃᐱᖕᓂᐊᓂᖏᑦ ᓴᖖᒋᔪᐊᓘᔪᓐᓇᖅᑐᑦ 
ᒪᒃᑯᒃᓯᕙᓪᓕᐊᓕᖅᑎᓪᓗᒋᑦ. ᐃᓛᓐᓂᒃᑯᑦ, 
ᐃᓄᓐᓄᑦ ᐅᖃᐅᓯᕆᔭᐅᔪᓐᓇᖖᒋᑐᐃᓐᓇᕆᐊᓖᑦ. 
ᑲᖖᒍᓱᑐᐃᓐᓇᕆᐊᓖᑦ 
ᐅᕝᕙᓘᓐᓃᑦ ᐃᓱᒪᑐᐃᓐᓇᕆᐊᓖᑦ 
ᓴᖖᒌᑦᑑᓱᕆᔭᐅᓂᐊᕐᓂᕐᒥᓂᒃ ᐱᖃᑎᖕᒋᓐᓄᑦ. 
ᐃᒃᐱᖕᓂᐊᓃᑦ ᐊᕐᓇᓄᑐᐊᖕᒍᖖᒋᓚᖅ. ᑕᒪᕐᒥᒃ 
ᐊᖕᒍᑏᑦ ᐊᕐᓇᐃᓪᓗ ᐅᖃᖃᑎᖃᖃᑦᑕᕈᓐᓇᖅᑐᑦ 
ᑕᑎᒋᔭᒥᓂᒃ.

ᒪᒃᑯᒃᓯᕙᓪᓕᐊᓂᖅ ᐊᒃᓱᕈᕐᓇᖅᑐᒃᑰᕐᓇᖅᑐᖅ 
ᓇᓗᓕᕐᓇᕆᓪᓗᓂ, ᑭᓯᐊᓂ ᓱᖁᑕᐅᖕᒋᑦᑐᖅ 
ᐱᕈᖅᐸᓪᓕᐊᓂᑐᐃᓐᓇᐅᒻᒪᑦ. 
ᑭᓇᓕᒫᖅ ᑕᐃᒪᐃᓯᒪᔪᖅ. ᐱᒻᒪᕆᐅᕗᖅ 
ᐅᖃᐅᓯᕆᖃᑦᑕᕈᕕᒋᑦ ᐃᒃᐱᖕᓂᐊᓂᕆᔭᑎᑦ 
ᐊᐱᖅᓱᖅᐸᓪᓗᑎᓪᓗ ᑎᒥᕕᑦ 
ᐊᓯᔾᔨᖅᐸᓪᓕᐊᓂᖕᒐᑕ ᒥᒃᓵᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ 
ᒪᒃᑯᒃᓯᕙᓪᓕᐊᓂᐅᑉ ᒥᒃᓵᓄᑦ 
ᐅᖃᖃᑎᖃᕈᓐᓇᖅᐳᑎᑦ 
ᑕᑎᒋᔪᓐᓇᖅᑕᕐᓂᒃ ᓄᓇᓕᖕᓂ, ᓲᕐᓗ 

AAᐊᖕᒐᔪᖅᑳᒃᑭᒃ, ᑲᒪᔨᑎᑦ, 
ᐅᕝᕙᓘᓐᓃᑦ ᐃᓚᖕᓂᒃ

AAᐋᓐᓂᐊᓲᑎᒥᒃ

AAᐃᓱᒪᒧᑦ ᐋᓐᓂᐊᖅᑐᓕᕆᓂᕐᒥᒃ

AAᐃᓄᓕᕆᔨᒥᒃ

ᐅᖄᓚᔪᓐᓇᕐᒥᔪᑎᑦ: 

AAᓄᓇᕗᑦ ᑲᒪᑦᓯᐊᖅᑐᒃᑯᑦ 
ᐅᖄᓚᐅᑎᖕᒐᓄᑦ  
(1-800-265-3333)

ᐅᕝᕙᓘᓐᓃᑦ ᐃᑭᐊᖅᑭᕕᖕᒐᓅᕐᓗᑎᑦ
www.irespectmyself.ca
www.sexandu.ca

ᓱᓕᔪᑦ 
ᓱᑲᐅᑉ 
ᒥᒃᓵᓄᑦ

ᓂᕿᐅᑉ ᓇᓗᓇᐃᒃᑯᑕᖓᓃᑦᑐᑦ 
ᑭᓲᕙᑦ?
ᐅᖃᓕᒫᕈᕕᒋᑦ ᓂᕿᒧᑦ ᐃᓚᐅᖅᑕᐅᓯᒪᔪᑦ 
ᓇᓗᓇᐃᒃᑯᑕᖓᓐᓂ, ᑕᑯᓇᔭᖅᑐᑎᑦ ᓱᑲᐅᑉ 
ᑕᐃᔭᐅᓂᖏᓐᓂᒃ ᐊᔾᔨᒌᙱᑦᑐᓂᒃ. ᐅᑯᐊ ᑕᕝᕙ 
ᐊᔾᔨᒌᙱᑦᑐᑦ ᓱᑲᑦ ᐊᑐᖅᑕᐅᒐᔪᒃᑐᑦ:

ᓲᒃᕉᔅ. ᑖᓐᓇ ᐃᓱᒪᒋᔭᐅᒐᔪᓛᖅ 
ᐃᓄᖕᓄᑦ ᓱᑲᕐᒥᒃ ᐃᓱᒪᓕᕌᖓᒥᒃ. 
ᓲᒃᕉᔅ ᐊᖏᕐᕋᒥ ᓱᑲᕆᔭᐅᕙᒃᑐᖅ, ᑏᒧᑦ 
ᓯᕙᓛᓕᐊᖑᔪᓄᓪᓗ ᓰᕐᓇᖅᓯᒋᐊᕈᑕᐅᓪᓗᓂ. 
ᓲᒃᕉᔅ ᐱᕈᖅᑐᓂᙶᖅᑐᖅ ᓲᕐᓗ ᓱᑲᑯᑖᓂᑦ 
ᐲᑦᓂᓪᓗ. ᑕᒪᒃᑯᐊ ᐱᕈᖅᑐᑦ ᓱᑲᓕᐅᖅᐸᒃᑐᑦ. 

ᕗᕈᒃᑑᔅ and ᒍᓘᒃᑑᔅ. ᑖᒃᑯᐊ 
ᓄᓇᒥᙶᖅᑐᑦ ᓱᑲᑦ ᐱᕈᖅᑐᓂᑦ 
ᓰᕐᓇᖅᑐᓂᓪᓗ ᐊᒻᒪᓗ ᓄᓇᒥᙶᖅᑐᓂᑦ 
ᓰᕐᓇᕐᓂᖅᐹᓂᑦ ᕼᐊᓂᓂᑦ ᐊᒻᒪᓗ ᓇᐹᖅᑐᑦ 
ᐃᔅᓯᖏᓐᓂᑦ! 

ᒍᓘᒃᑑᔅ-ᕗᕈᒃᑑᔅ. ᑖᒃᑯᐊ ᓱᑲᑦ ᓴᓇᔭᐅᓯᒪᔪᑦ 
ᑯᐊᓐ ᐃᔅᓯᖏᓐᓂᑦ ᖃᐅᔨᒪᔭᐅᒋᓪᓗᑎᒃ “ᑯᐊᓐ 
ᐃᔅᓯᖏᓐᓂᒃ.” ᐊᑐᖅᑕᐅᕙᒃᑐᑦ ᑭᓱᑐᐃᓐᓇᕐᓂᒃ 
ᓂᕿᓂᒃ ᓰᕐᓇᖅᓯᓕᕈᑕᐅᓪᓗᑎᒃ. 

ᐃ ᓱᒪᔭᕌᖓᑦᑕ ᓱᑲᐅᑉ ᒥᒃᓵᓄᑦ 
ᐃᓱᒪᕙᒃᑐᒍᑦ ᓄᖑᓴᒐᕐᓂᒃ, ᐃᒥᒐᕐᓂᒃ, 
ᑯᑯᖕᓂᒡᓗ. ᑭᓯᐊᓂ ᓱᑲᕐᓂᒃ 

ᓇᓂᓯᔪᓐᓇᖅᑐᒍᑦ ᐊᒥᓱᓂᑦ ᐊᔾᔨᒌᙱᑦᑐᓂᑦ 
ᓂᕿᓂᑦ, ᐊᒡᓛᑦ ᓂᕿᓂᑦ ᓰᕐᓇᙱᑦᑑᒐᓗᐊᕐᓂᑦ. 

ᓱᑲᕐᒧᑦ ᓄᑭᖃᕈᓐᓇᖅᑐᒍᑦ ᐅᓪᓚᖕᓂᐊᕐᓗᑕ, 
ᐅᕝᕙᓘᓐᓃᑦ ᐃᓱᒪᕗᑦ ᐊᒃᓱᕈᖅᑎᓪᓗᒍ 
ᓲᕐᓗ ᓈᓴᐅᓯᕆᓂᕐᒧᑦ ᖃᐅᔨᓴᖅᑕᐅᑎᓪᓗᑕ. 
ᑭᓯᐊᓂ ᓱᑲᖅᑐᓗᐊᕐᓂᖅ ᓲᕐᓗ ᐃᒥᒐᕐᓃᑦᑐᓂᒃ 
ᓄᖑᓴᒐᕐᓂᓪᓘᓐᓃᑦ ᐅᕙᑦᑎᓐᓄᑦ ᐱᐅᙱᑦᑐᖅ.

ᐃᓚᖏᑦ ᓂᕿᑦ ᓂᕆᕙᒃᑕᕗᑦ ᓱᑲᖃᑲᐅᑎᒋᕙᒃᑐᑦ, 
ᐃᓚᖏᓪᓗ ᓱᑲᕐᒥᒃ ᐃᓚᔭᐅᕙᒃᖢᑎᒃ. 
ᓱᑲᕐᒧᑦ ᓂᕿᑦ ᓱᕈᔾᔭᐃᖅᑕᐅᔪᓐᓇᖅᑐᑦ 
ᓂᕿᒋᔭᐅᑯᑖᖕᓂᖅᓴᐅᓂᐊᕐᒪᑕ. ᐊᒥᓱᑦ 
ᓂᕿᑦ ᑎᒥᑦᑎᓐᓄᑦ ᐱᐅᙱᑦᑐᑦ ᓱᑲᕐᒥᒃ 
ᐃᓚᔭᐅᓯᒪᓗᐊᕐᓂᖏᓐᓄᑦ, ᓲᕐᓗ ᓄᒃᑭᒃᓴᐅᑎᑦ 
ᐃᒥᒐᑦ, ᓰᕐᓇᖅᑐᑦ ᐅᓪᓛᒃᑯᑐᒐᑦ, ᐆᔪᖅᑑᑎᑦ, ᐊᒡᓛᑦ 
ᐊᒡᒍᖅᑕᐅᓯᒪᔪᑦ ᓂᕿᑦ.

ᐊᒥᓱᑦ ᐃᒥᒐᓐᓇᕆᔭᖃᖅᐸᒃᑐᑦ 
ᓂᕿᓐᓇᕆᔭᖃᖅᐸᒃᖢᑎᒡᓗ 
ᓱᑲᓕᖅᑕᐅᓯᒪᕐᔪᐊᖅᑐᓂᒃ, ᐊᒡᓛᑦ 
ᑎᒥᑦᑎᓐᓄᑦ ᐱᐅᓇᓱᒋᔭᕋᓗᐊᕗᑦ 
ᑕᐃᒪᐃᑦᑐᓐᓇᖅᑐᑦ. ᐅᓪᓗᖅ ᑕᒫᑦ 
ᓱᑲᖅᑐᖅᑕᐅᔪᓐᓇᕐᓂᕋᖅᑕᐅᔪᑦ 
ᐊᔾᔨᒌᒃᐸᙱᑦᑐᑦ ᐃᓄᖕᓄᑦ, ᑭᓯᐊᓂ 
ᐃᓐᓇᕐᒧᑦ ᓱᑲᖅᑐᖅᑕᐅᔪᓐᓇᕐᓂᕋᖅᑕᐅᔪᑦ 
6 ᐊᓘᑎᕋᓛᑦ ᑐᖔᓂᐅᔭᕆᐊᖃᖅᑐᑦ. 
ᓄᑕᖅᑲᓪᓗ ᒥᑭᓐᓂᖅᓴᒻᒪᕆᖕᒥᒃ 
ᓱᑲᖅᑐᕈᓐᓇᕐᓂᕋᖅᑕᐅᓪᓗᑎᒃ.

ᖃᐅᔨᒋᐊᖅᑕ ᓂᕿᓐᓇᕆᔭᕗᑦ 
ᖃᓄᖅ ᓱᑲᖃᖅᑎᒋᖕᒪᖔᑕ, ᖃᓄᕐᓗ 
ᖃᐅᑕᒫᑦ ᓱᑲᖅᑐᕈᓐᓇᓪᓗᐊᕐᓂᑦᑎᓐᓄᑦ 
ᐊᒃᑐᐃᖕᒪᖔᑕ.

ᖃᓄᐃᒻᒪᑦ 
ᓱᑲᓕᖅᑕᐅᓯᒪᔪᑦ 
ᐱᐅᙱᓚᑦ?
ᓂᕆᔭᕌᖓᑦᑕ ᓂᐅᖅᓯᓪᓗᑕᓘᓐᓃᑦ 
ᓱᑲᓕᖅᓯᒪᔪᓂᒃ ᓲᕐᓗ ᓄᖑᓴᒐᕐᓂᒃ, 
ᐃᒥᒐᕐᓂᒃ, ᓄᒃᑭᒍᑎᓂᒃ 
ᐃᒥᒐᕐᓂᒃ, ᓯᕙᓛᕐᓂᒡᓗ ᑎᒥᕗᑦ 
ᓱᑲᕐᓂᒃ ᐊᑐᓯᑲᐅᑎᒋᕙᒃᑐᖅ, 
ᑳᓕᖅᓵᓕᕙᒃᖢᑕᓗ. ᑕᒪᒃᑯᐊ ᓂᖀᑦ 
ᐃᓚᐅᖅᓯᒪᙱᖦᖢᑎᒃ ᑎᒥᑦᑕ 
ᐊᑐᕆᐊᖃᖅᑕᖏᓐᓂᒃ ᓲᕐᓗ 
ᓄᑭᖃᐅᑎᓂᒃ, ᕙᐃᑕᒪᓂᒃ ᐊᒻᒪᓗ 
ᓂᕐᔪᑎᓂᑦ ᓂᕿᓂᙶᙱᑦᑐᓂᒃ. 
ᑕᒪᒃᑯᓂᖓ ᓂᕆᓚᐅᖅᑎᓪᓗᑕ 
ᑳᓕᖅᓵᓕᔪᓐᓇᖅᑐᒍᑦ. ᑕᒪᒃᑯᐊᓗ 
ᓂᖀᑦ ᐃᓚᐅᖅᓯᒪᕙᒃᑭᓪᓗᑎᒃ 
ᑎᒥᑦᑎᓐᓄᑦ ᐱᐅᙱᑦᑐᓂᒃ, ᓲᕐᓗ 
ᐅᖅᓱᓂᒃ ᑳᕖᓐᖃᖅᑐᓂᒃ.

ᓂᕆᖃᑦᑕᕐᓂᖅ ᓱᑲᓕᖅᓯᒪᓗᐊᖅᑐᓂᒃ 
ᑎᒥᒧᑦ ᐊᑲᐃᓪᓕᐅᓕᕈᑕᐅᔪᓐᓇᕐᒥᔪᑦ, 
ᓲᕐᓗ ᑭᒍᑎᑦ ᐊᐅᓂᖃᓕᕐᓗᑎᒃ, 
ᐆᒻᒪᑎᕐᓗᓕᕐᓗᑎᒃ, ᐊᐅᒃᑯᓪᓘᓐᓃᑦ 
ᓱᑲᖃᓗᐊᓕᕐᓗᑎᒃ. 

1 ᒍᕋᓅᓚ ᐹᕐ = 2 ᐊᓘᑎᐊᓛᒃ

1 ᐃᕐᖑᓯᖅ ᑯᑯᒃ ᐃᒻᒧᓕᒃ = 6.25 ᐊᓘᑎᐊᓛᑦ

1 ᐋᐳ ᐃᒥᒐᐅᑎᕋᓛᖅ = 6.25 ᐊᓘᑎᐊᓛᑦ

1 ᓂᒡᓕᓇᖅᑐᖅ ᑏ = 13 ᐊᓘᑎᐊᓛᑦ

1 ᐃᒥᒐᖅ = 10 ᐊᓘᑎᐊᓛᑦ 

1 ᓄᒃᑭᒃᓴᐅᑦ ᐃᒥᒐᖅ = 13.25 ᐊᓘᑎᐊᓛᑦ

1 ᓂᓚᓕᒃ ᐃᒥᒐᖅ = 27 ᐊᓘᑎᐊᓛᑦ

1 ᑯᑯᒃ ᐃᓗᐃᑦᑐᖅ= 8.75 ᐊᓗᑎᐊᓛᑦ

1 ᐊᐃᔅ ᑯᕇᒻ ᐹᕐ = 5 ᐊᓘᑎᐊᓛᑦ

ᐊᐅᔭᖅ 
ᖁᕕᐊᓇᕐᓂᐊᖅᑐᕆᓚᐅᖅᑕᕋᓗᐊᕋ, 
ᑭᓯᐊᓂ ᐱᖃᑎᒃᓴᖃᖕᒋᑦᑐᖕᒐ. 
ᖃᓄᐃᓕᐅᕋᒃᓴᖃᖕᒋᑦᑐᖕᒐ. 

ᖁᑭᐅᑎᑖᕈᓐᓇᓚᐅᕐᓚᖕᒐᑑᖅ. 

ᑕᑯᒐᒃᑭ ᐊᓕᐊᓇᐃᑦ, ᔫ! ᐊᑖᑕᕕᑦ 
ᐅᐸᒋᐊᖃᖅᑕᕐᓅᖅᑎᒃᑳᑎᑦ. 
ᐃᖅᑲᓇᐃᔭᖅᑐᓕᕆᔨᐅᔪᖕᒐ, 
ᑕᐃᒫᓪᓗ ᐅᕙᓃᑉᐳᖕᒐ. 

ᑭᓱᓕᕆᔪᒪᒻᒫᖕᒑᕐᒪ ᑭᓯᐊᓂ 
ᓇᓗᑦᑎᐊᖅᑐᖕᒐ. ᐱᖃᑎᓕᒫᒃᑲ 
ᐊᔪᖖᒋᑕᖃᕐᒪᑕ, ᓲᕐᓗ 
ᓂᕿᓕᐅᕐᓂᖅ ᐊᒻᒪᓗ 
ᐃᓕᓐᓂᐊᖅᑎᑦᑎᓂᖅ ᓱᕈᓯᕐᓂᒃ. 

ᐃᓱᒫᓗᖕᒋᓪᓗᑎᑦ! 
ᐃᓱᒪᒃᓴᖅᓯᐅᖅᑳᖅᑕ ᑭᓱᓂᒃ 
ᖁᕕᐊᒋᔭᖃᕐᒪᖕᒑᖅᐱᑦ. 

ᕼᐋᑭᕈᒻᒪᐅᔪᖕᒐ. ᑭᓯᐊᓂ ᐃᖅᑲᓇᐃᔮᕆᔭᒃᓴᐅᖕᒋᒻᒪᑦ. 
ᔪᐊᑕᓐ ᑑᑐᖕᒍᒍᒪ ᑭᓯᐊᓂ...

ᐃᓕᒍᓐᓇᕐᒥᔪᑎᑦ ᕼᐋᑭᕐᓗᑎᑦ, 
ᓲᕐᓗ ᐱᒻᒪᕆᐅᓂᖕᒐᓂᒃ 
ᑭᖕᒍᕙᖅᑕᐃᓕᒪᓂᕐᒥᒃ 
ᐱᖖᒍᐊᕐᓂᐊᕐᓗᓂ ᐊᒻᒪᓗ 
ᓈᓚᑦᑎᐊᕆᐊᖃᕐᓂᕐᒥᒃ 
ᐊᐅᓚᑦᑎᔨᒥᒃ. ᑖᒃᑯᐊ 
ᐃᖅᑲᓇᐃᔭᕐᓂᐊᕐᓗᓂ 
ᐊᔪᖖᒋᒋᐊᖃᒻᒪᕆᒃᑕᑎᑦ. 

ᐊᒻ, ᕼᐊᐃ ᒫᑯᓯ. ᐊᑖᑕᒪ ᐅᖃᐅᑎᓚᐅᕐᒫᖕᒐ 
ᑕᑯᔭᖅᑐᕈᓐᓇᕋᒃᑭᒡᒎᖅ ᐊᐅᔭᐅᑎᓪᓗᒍ 
ᐃᖅᑲᓇᐃᔮᒃᓴᐅᑉ ᒥᒃᓵᓄᑦ. 

ᖁᕕᐊᓇᖅ! ᐃᑲᔪᖃᑦᑕᖅᐱᒋᑦ? 

ᐃᓕᓐᓂᐊᖅᑐᖅ 
ᐃᖅᑲᓇᐃᔭᖅᓯᓐᓈᖅ 
ᐊᑭᓕᖅᓱᖅᑕᐅᓪᓗᓂ. 
ᐃᖅᑲᓇᐃᔭᖃᑎᖃᕐᓗᓂ 
ᐃᖅᑲᓇᐃᔭᖅᑎᓪᓚᕆᖕᒥᒃ, 
ᓲᕐᓗ ᕿᔪᓕᕆᔨ 
ᐅᕝᕙᓘᓐᓃᑦ 
ᐅᖅᑰᓴᐅᓯᕆᔨ 
ᓱᓪᓗᓕᕆᔨᓘᓐᓃᑦ. 

ᖃᓄᖅ ᐃᓱᒪᕕᑦ ᕿᔪᓕᕆᓂᕐᒥᒃ 
ᐃᓕᑦᑕᕆᐊᒃᓴᖅ? ᐊᐅᔭᒃᑯᑦ 
ᐃᓕᓐᓂᐊᕐᕕᒃᓴᐅᔪᖅ ᐃᖅᑲᓇᐃᔭᖅᓯᓐᓈᖅ 
ᐃᑲᔪᕈᓐᓇᖅᑐᒥᒃ ᐃᒡᓗᓕᕆᔨᒃᑯᓐᓄᑦ 
ᓄᓇᑦᑎᓐᓂ. ᖁᕕᐊᒋᒍᕕᐅᒃ, 
ᐃᖅᑲᓇᐃᔮᕆᔪᓐᓇᖅᑕᐃᑦ ᖃᖕᒐᑭᐊᖅ! 

ᑭᓱᒃᑲᓐᓂᓂᒃ 
ᖁᕕᐊᒋᔭᖃᖅᐱᑦ? 

ᐊᑭᓕᖅᓱᖅᑕᐅᔪᓐᓇᖅᑐᑎᑦ 
ᐃᓕᓐᓂᐊᖅᐸᓪᓕᐊᓗᑎ? 

ᐱᓇᓱᐊᕈᓯᖖᒍᖅᑎᓪᓗᒍ.... 

ᐃᖅᑲᓇᐃᔭᑦᑎᐊᖅᑐᑎ ᐅᓪᓗᒥ, 
ᔫ. ᐃᓕᓴᕋᐃᑦᑐᐊᓘᔪᑎᑦ! 
ᐅᕝᕙᐅᓇ ᓯᕗᓪᓕᖅᐹᖅ ᓯᒃᑭᑖᑦ. 

ᖁᔭᓐᓇᒦᒃ, ᓖᓴ. ᑕᑯᓛᕆᕗᒍ 
ᐱᓇᓱᐊᕈᓯᐅᓂᐊᖅᑐᒥᒃ! 

ᐋᒻ, ᐊᐅᓪᓚᕈᒻᒪᐅᔪᖕᒐ ᓄᓇᒧᑦ. 
ᐃᓚᒃᑲ ᐃᒡᓗᕋᓛᓕᐅᖅᑐᑦ 
ᐊᒃᑲᒻᒪ ᐃᒡᓗᕋᓛᒃᓴᖕᒐᓂᒃ. 

ᐄ, ᐄᖕᒍᖅᑰᖅᑐᖅ. 
ᐃᑲᔪᖃᑦᑕᖅᓯᒪᔭᒃᑲ 
ᖃᓇᖕᒋᓐᓂᑦ 
ᐋᖅᑭᒃᓯᑎᓪᓗᒋᑦ. 
ᐱᒃᑯᓇᕐᓂᐊᖅᑐᐊᓗᒃ 
ᐱᔭᕇᖅᐸᑦ. 

ᐄ! ᑭᓯᐊᓂ ᓯᕗᓪᓕᕐᒥ, 
ᓇᓂᓯᔭᕆᐊᖃᖅᑐᒍᒃ 
ᐃᖅᑲᓇᐃᔮᒃᓴᒥ. 

ᑭᓲᖕᒪᑦ ᐃᓕᓐᓂᐊᕐᓂᖅ 
ᐃᖅᑲᓇᐃᔭᖅᓯᓐᓈᖅ? 

ᐊᓕᐊᓇᐃᑦ, ᑮᓇᐅᔭᖅᑖᒃᑲ 
ᓄᐊᑉᐸᓪᓕᐊᒍᑭᑦ ᐊᐅᔭᐅᔪᒥᑦ 
ᖁᑭᐅᑎᑖᕈᓐᓇᓪᓗᐊᖅᑐᖕᒐ!

ᐃᖅᑲᓇᐃᔮᒃᓴᑦᑎᐊᕙᒃ

ᐃᖅᑲᓇᐃᔮᑦ 
ᖃᖓᑕᓲᓕᕆᕝᕕᐅᕙᒃᑐᑦ

ᖃᖓᑕᓲᓕᕆᓂᖅ ᐱᒻᒪᕆᐊᓘᔪᖅ 
ᓄᓇᕗᒻᒥ. ᓄᓇᕗᒻᒥᐅᑦ 
ᖃᖓᑕᓲᒃᑯᑦ ᑭᓯᐊᓂ 

ᓂᐅᕕᐊᒃᓴᓂᒃ ᑎᑭᑕᐅᕙᒃᑐᑦ ᓯᑯᓯᒪᑎᓪᓗᒍ 
ᐅᒥᐊᕐᔪᐊᓄᓪᓗ ᐅᐸᒃᑕᐅᒐᒃᓴᐅᑎᓐᓇᒋᑦ 
ᓄᓇᓖᑦ. ᖃᖓᑕᓲᒃᑯᑦ ᐃᓄᐃᑦ ᐃᓚᒥᖕᓄᑦ 
ᐊᓯᖏᓐᓄᓪᓗ ᓄᓇᓕᖕᓄᑦ ᑲᓇᑕᒥᓗ 
ᓄᓇᕐᔪᐊᕐᒥᓗ ᓂᐅᕐᕈᕙᒃᑐᑦ. ᐱᒻᒪᕆᐅᖕᒥᔪᑦ 
ᑐᐊᕕᕐᓇᖅᑐᒃᑯᑦ ᐸᕐᓇᒃᑕᐅᓯᒪᔪᒃᑯᓪᓗ 
ᐋᓐᓂᐊᕐᕕᓕᐊᕆᐊᖃᖅᐸᒃᑐᓄᑦ.

ᖁᓕᒥᒎᓕᑦ ᖃᖓᑕᓲᕋᓛᓪᓗ ᐊᑐᖅᑕᐅᕙᒃᑐᑦ 
ᓄᓇᓄᑦ ᐅᐸᒐᕐᓂᙱᑦᑐᓄᑦ ᐊᓯᖏᑎᒍᑦ, 
ᐅᕝᕙᓘᓐᓃᑦ ᕿᓂᖅᑎᓄᑦ ᕿᓂᕆᐊᖃᓕᕌᖓᑕ 
ᔭᒐᓯᒪᔪᓂᒃ.

ᐊᒥᓱᓂᒃ ᐊᓯᖏᓐᓂᒃ ᐃᖅᑲᓇᐃᔮᒃᓴᖅᑕᓕᒃ 
ᐱᒻᒪᕆᐅᔪᓂᒃ ᒥᑦᑕᕐᕕᖕᓂ ᐊᐅᓪᓚᑦᑎᔾᔪᑕᐅᔪᓂᒃ. 
ᐅᑯᐊ ᑕᕝᕙ ᐃᓚᖏᑦ: 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᓴᖅᑎᑦ 
ᖃᐅᔨᓴᖅᐸᒃᐳᑦ ᖃᖓᑕᓲᕐᒧᑦ ᐃᑭᓂᐊᖅᑐᓂᒃ 
ᓇᒃᓴᖅᑕᐅᔪᒃᓴᓂᒡᓗ 
ᐊᑦᑕᕐᓇᖅᑐᖃᙱᒃᑲᓗᐊᕐᒪᖔᑦ. 

ᐃᑦᑎᕐᕕᓕᕆᔨᑦ ᐅᓯᓕᖅᓱᐃᕙᒃᑐᑦ 
ᓂᐅᕋᐃᓪᓗᑎᒡᓗ ᐃᑦᑎᕐᕕᖕᓂᒃ ᐅᓯᔭᒃᓴᓂᒡᓗ 
ᖃᖓᑕᓲᒃᑯᑦ. 

ᒥᕝᕕᓕᕆᔩᑦ ᑲᒪᒋᔭᖃᖅᐸᒃᐳᑦ ᒥᕝᕕᖕᓂᒃ 
ᖃᖓᑕᓲᑦ ᒥᑦᑐᓐᓇᑦᑎᐊᕐᓂᐊᕐᒪᑕ. ᒥᕝᕕᓕᕆᔩᑦ 
ᐳᐊᕐᕆᔭᖅᐸᒃᐳᑦ ᐊᐳᑕᐃᔭᐃᓪᓗᑎᒃ, ᐃᑯᒪᑦ 
ᐊᔪᙱᒃᑲᓗᐊᕐᒪᖔᑕ ᖃᐅᔨᓴᖅᖢᑎᒃ, 
ᒥᕝᕕᐅᓪᓗ ᖃᓄᐃᓐᓂᖏᓐᓂᒃ ᐊᓯᖏᓐᓄᑦ 
ᒥᑦᑕᕐᕕᖕᓄᑦ ᓇᓗᓇᐃᖅᓯᕙᒃᖢᑎᒃ. 

ᖃᖓᑕᓲᓄᑦ ᐊᐅᓚᐅᓯᕆᔨᑦ 
ᖃᐅᔨᓴᖅᐸᒃᐳᑦ ᖃᖓᑕᓲᕐᓂᒃ ᓲᕐᓗ 
ᓄᓇᓯᐅᑎᑦ ᐊᐅᓚᐅᑎᖏᑦ ᖃᐅᔨᓴᖅᑕᐅᕙᖕᒪᑕ. 

ᐃᖏᕐᕋᔾᔪᑎᓕᕆᔨᑦ ᐊᐅᓚᑦᑎᕙᒃᐳᑦ 
ᒥᑦᑕᕐᕕᐅᑉ ᐊᐅᓚᑕᐅᓂᖏᓐᓂᒃ, 
ᖃᐅᔨᓴᖅᐸᒃᖢᑎᒃ 
ᐊᑦᑕᕐᓇᖅᑐᖃᓕᙱᒃᑲᓗᐊᕐᒪᖔᑦ 
ᐋᖅᑭᒋᐊᕆᐊᓕᖕᓂᒡᓗ ᐋᖅᑭᒃᓱᐃᕙᒃᖢᑎᒃ. 

ᖃᖓᑕᓲᓕᕆᕝᕕᐅᔪᒥ ᐃᖅᑲᓇᐃᔭᕈᒪᒍᕕᑦ 
ᓄᓇᕗᒻᒥ, ᐆᒃᑐᕋᓱᒍᓐᓇᖅᑐᑎᑦ ᐅᑭᐅᖅᑕᖅᑐᕐᒥ 
ᖃᖓᑕᓲᓕᕆᕝᕕᖕᒧᑦ ᐃᓕᓐᓂᐊᕆᐊᕈᓐᓇᐅᑎᒃᓴᓂᒃ. 
ᑮᓇᐅᔭᖅᑖᕈᓐᓇᖅᐳᑎᑦ $7,500-ᒧᑦ 
ᑎᑭᑦᑐᓂᒃ ᐃᓕᓐᓂᐊᕈᑎᒋᓂᐊᖅᑕᕐᓂᒃ 
ᖃᖓᑕᓲᖅᑎᙳᕋᓱᖕᓂᕐᒧᑦ, ᐊᐅᓚᑦᑎᔨᙳᕋᓱᖕᓂᕐᒧᑦ, 
ᐱᔨᑦᑎᕋᖅᑎᙳᕐᓂᕐᒧᑦ, ᐊᓯᖏᓐᓂᒡᓘᓐᓃᑦ 
ᐃᖅᑲᓇᐃᔮᓂᒃ ᒥᑦᑕᕐᕕᖕᓂ. 

ᖃᖓᑕᓲᓕᕆᕝᕕᐅᕙᒃᑐᑦ ᐊᒥᓱᓂᒃ 
ᐃᖅᑲᓇᐃᔮᖃᕐᕕᐅᔪᓐᓇᖅᑐᑦ 
ᓄᓇᕗᒻᒥᐅᓄᑦ. ᐃᓱᒪᑲᐅᑎᒋᔪᒃᓴᐅᕗᑎᑦ 
ᖃᖓᑕᓲᖅᑎᐅᔭᕆᐊᒃᓴᖅ ᐊᐅᓚᑦᑎᔨᓂᒡᓗ. 
ᖃᐅᔨᒪᑦᑎᐊᕆᐊᖃᖅᑐᒻᒪᕆᐅᔭᕆᐊᖃᖅᐳᑎᑦ 
ᖃᖓᑕᓲᖅᑎᐅᓂᐊᕐᓗᑎᑦ 
ᐊᐅᓚᑦᑎᔨᐅᓂᐊᕐᓗᑎᓪᓘᓐᓃᑦ ᓄᓇᕗᒻᒥ. ᐊᒥᓱᑦ 
ᓄᓇᕗᒻᒥ ᓄᓇᓖᑦ ᐅᐸᒐᕐᓂᙱᒻᒪᑕ ᖃᖓᑕᓲᒃᑯᑦ. 
ᐃᓚᖏᑦ ᓇᖅᓴᓃᒻᒪᑕ ᖃᖅᑲᑦ ᐊᑯᕐᖓᓐᓂ 
ᐅᕝᕙᓘᓐᓃᑦ ᐃᒪᕐᒧᑦ ᖃᓂᖦᖢᑎᒃ. ᑕᐃᒪᐃᒻᒪᑦ 
ᑕᑭᔪᓂᒃ ᖃᐃᕋᑦᑐᓂᒃ ᒥᑦᑕᕐᕕᓕᐅᕈᓐᓇᖅᐸᙱᑦᑐᑦ 
ᒥᕝᕕᒃᓴᓂᒃ ᖃᖓᑦᑕᕐᕕᒃᓴᓂᒡᓗ. ᒥᕝᕖᑦ 
ᐊᒥᓱᓂᒃ ᓄᓇᓕᖕᓂ ᒥᕝᕕᐅᔪᓐᓇᖅᑐᑦ ᑭᓯᐊᓂ 
ᒥᑭᓐᓂᖅᓴᓄᑦ ᖃᖓᑕᓲᕐᓄᑦ ᖁᓕᒥᒎᓕᖕᓄᓪᓗ 
ᖃᖓᑕᓲᕐᔪᐊᓄᑦ ᒥᕝᕕᐅᔪᓐᓇᙱᑦᑐᑦ. ᐅᑯᐊ ᑕᕝᕙ 
ᐆᒃᑑᑎᒋᔪᓐᓇᖅᑕᕗᑦ:

ᐊᐅᓱᐃᑦᑐᖅ ᓇᐃᓛᕐᒥᒃ ᒥᑦᑕᕐᕕᖃᖅᑐᖅ 
ᒥᑦᑕᕐᕕᓕᒫᓂ ᓄᓇᕗᒻᒥ. ᐊᐅᓱᐃᑦᑐᕐᒥ 
ᑕᑭᔪᓂᒃ ᐃᓐᓈᕈᖃᐅᖅᑐᖅ, 
ᒥᕝᕕᒋᓇᓱᒋᐊᖓ ᐊᑦᑕᕐᓇᕈᓐᓇᖅᑐᖅ. 
ᐊᓄᕆᑐᓗᐊᕌᖕᒐᑦ ᖃᖓᑕᓲᖅᑎᑦ 
ᒥᓐᓇᓱᒃᐸᙱᑦᑐᑦ ᖃᖓᑕᓲᖅ 
ᐊᐳᑐᐃᓐᓇᕆᐊᖃᕐᒪᑦ ᐃᓐᓈᕈᕐᓄᑦ. 

ᒥᑦᑕᕐᕕᒃ ᑭᒻᒥᕈᕐᒥ ᓇᐃᓐᓂᖅᐹᑉ ᑐᒡᓕᕆᔭᖓ 
ᓄᓇᕗᒻᒥ. ᑭᓯᐊᓂ ᒪᕐᕈᓖᑦ ᖃᖓᑕᓲᕋᓛᑦ 
ᒥᑦᑐᓐᓇᖅᑐᑦ ᑕᐃᑯᖕᒐ. 

ᐸᖕᓂᖅᑑᖅ ᖃᖅᑲᖕᒋᑦ ᑲᖏᖅᖢᖕᒋᓪᓗ 
ᐊᑯᕐᖓᓐᓃᑦᑐᖅ. ᐸᖕᓂᖅᑑᕐᒥ ᒥᑦᑕᕐᕕᖓ 
ᓄᓇᓕᐅᑉ ᐊᑯᓐᓂᐊᓃᑦᑐᖅ ᐊᓯᐊᒍᑦ 
ᒥᑦᑕᕐᕕᓕᐅᕈᓐᓇᓚᐅᙱᒻᒪᑕ. 

40-ᑲᓴᖏᓐᓃᑦᑐᓂᒃ ᒥᑦᑕᕐᕕᒃᑕᓕᒃ ᓄᓇᕗᒻᒥ. ᒥᑦᑕᕐᕖᑦ ᓇᓂᑐᐃᓐᓈᕈᓐᓇᖅᐳᑦ 
ᖃᖓᑕᓲᕐᓄᑦ ᓲᕐᓗ ᓱᐴᔫᓄᑦ ᖁᓕᒥᒎᓕᖕᓄᓪᓘᓐᓃᑦ ᒥᕝᕕᐅᔪᓐᓇᕐᓗᑎᑦ 
ᖃᖓᑦᑕᕐᕕᐅᔪᓐᓇᕐᓗᑎᒡᓗ. ᒥᑦᑕᕐᕖᑦᑕᐅᖅ ᒥᕝᕕᑐᐃᓐᓇᐅᔪᓐᓇᖅᑐᑦ, 
ᐊᐅᓪᓚᖅᑕᕐᕕᐅᓗᑎᒃ, ᐅᕝᕙᓘᓐᓃᑦ ᐅᓇᑕᖅᑐᒃᓴᓄᑦ ᐊᐅᓚᑕᐅᓗᑎᒃ.

2017-ᖑᑎᓪᓗᒍ ᖃᖓᑕᓲᖅ 
ᑕᐃᔭᖅ ᐋᓐᑐᓅ 124 ᒥᓚᐅᖅᓯᒪᔪᖅ 
ᐃᖃᓗᖕᓄᑦ. ᐋᓐᑕᓅ 124 
ᓄᓇᕐᔪᐊᕐᒥ ᐊᖏᓂᖅᐸᐅᖃᑕᐅᔪᖅ 
ᖃᖓᑕᓲᓂᒃ. ᐊᐅᓚᐅᑎᒥᒃ 
ᐅᓯᓪᓗᓂ ᐊᓯᐊᓄᑦ ᖃᖓᑕᓲᕐᒧᑦ 
ᐊᑐᖅᑕᐅᔪᒃᓴᒥᒃ ᑐᐊᕕᕐᓇᖅᑐᒃᑯᑦ 
ᒥᑦᑕᕆᐊᖃᓚᐅᖅᓯᒪᔪᖅ ᐃᖃᓗᖕᓄᑦ 
ᐊᐅᓚᐅᑎᖓᑦᑕ ᐃᓚᖓ ᐊᔪᓕᕐᒪᑦ.

ᐊᓪᓚᖖᒍᐊᑉ 
ᐱᖖᒍᕐᓂᖕᒐ 

ᐅ ᓂᒃᑳᖅ ᑖᓐᓇ ᐅᓂᒃᑳᕐᒦᖖᒑᖅᑐᖅ ᐊᓪᓚᖖᒍᐊᖅ 
ᐱᖖᒍᕐᓂᖕᒐ ᕿᑭᖅᑖᓘᑉ ᓂᒋᐊᓃᖖᒑᖅᐳᖅ, ᐅᓂᒃᑳᖕᒍᔪᖅ 
ᐅᓂᒃᑳᖅᑐᐊᑦ: ᐱᒋᐊᕈᑎᑦ ᐃᓄᐃᑦ ᐱᖅᑯᓯᖕᒋᓐᓄᑦ ᐅᓂᒃᑳᑦ 

ᐅᒃᐱᕆᔭᐅᔪᓪᓗ, ᑎᑎᕋᓕᖅᑭᑦᑕᐅᔪᑦ ᓂᐅᓪ ᑯᕆᔅᑕᕗᕐ, ᓅᓪ ᒪᒃᑑᒪᑦ, 
ᐊᒻᒪᓗ ᓗᐄᔅ ᕝᓚᕼᐅᕈᑎ. 
ᐋᖅᑭᒋᐊᖅᓯᔪᖅ ᑎᓃᔅ ᐱᑎᑦᐸᔅ ᐊᒻᒪᓗ ᔫᓕᐊᓐ ᓚᒑᑦ.

ᐅᓂᒃᑳᖅᑕᐅᓂᖕᒐ ᒪᓕᒃᑕᐅᔪᖅ ᕿᑭᖅᑖᓘᑉ ᓂᒋᐊᓂ. ᐊᒥᓲᕗᑦ 
ᐅᓂᒃᑳᖕᒍᔪᑦ ᐅᑭᐅᖅᑕᖅᑐᒥ, ᑲᓛᖦᖡᑦ ᓄᓈᑦ ᐱᖃᓯᐅᑎᓪᓗᓂ. 

ᐅᖃᖅᑎ 1

ᐅᖃᖅᑎ 2

ᐅᖃᖅᑎ 3

ᐊᓈᓇᒃᓴᖅ

ᓄᑲᑉᐱᐊᖅ

ᓂᕕᐊᖅᓯᐊᖅ

ᖃᖅᓴᐅᖅ

ᑭᓇᒃᑰᕙᑦ

ᐅᖃᖅᑎ 1: ᐅᐊᑦᑎᐊᕈᐊᓗᒃ, ᐊᕐᓇᖅᑕᖃᓚᐅᖅᓯᒪᕗᖅ ᒪᕐᕉᖕᓂᒃ 
ᕿᑐᕐᖕᒐᒃᓴᖃᖅᑐᓂ—ᑕᐅᑐᖕᒋᑦᑐᖅ ᓄᑲᑉᐱᐊᖅ ᐊᒻᒪᓗ ᓂᕕᐊᖅᓯᐊᖅ. 

ᐅᖃᖅᑎ 2: ᐅᓪᓗᖅᑕᖃᓚᐅᖅᓯᒪᕗᖅ, ᓇᓄᖅ ᖃᕐᒪᖕᒐᓅᖅᑐᓂ, 
ᐊᓈᓇᒃᓴᐅᔪᖅ ᖀᒥᒍᓱᒃᑲᓗᐊᖅᑐᓂ ᓄᑲᑉᐱᐊᒥᒃ, 
ᐃᑲᔪᖅᑎᒋᒋᐊᖃᖅᑐᓂᐅᓪᓗ ᓇᓐᓄᒐᓱᒃᑎᓪᓗᒍ. 

ᓂᕕᐊᖅᓯᐊᖅ: ᓇᓄᖅ ᖃᓕᒍᓛᖅᑐᖅ ᑐᓵᕕᐅᒃ? ᐊᖕᒋᔪᕐᕙᓗᐊᓗᒃ 
ᓴᖖᒋᔪᕐᕙᓘᓪᓗᓂᓗ! 

ᐊᓈᓇᒃᓴᖅ: ᓄᑲᑉᐱᐊᖅ, ᐅᕝᕙᐅᓇ ᐱᓯᒃᓯᒃ. ᑐᕌᖅᑎᔾᔪᑎᓂᐊᕋᒃᑭᑦ, 
ᐱᓯᒋᐊᕐᓂᐊᖅᐸᐃᑦ.

ᐅᖃᖅᑎ 3: ᓄᑲᑉᐱᐊᖅ ᐊᓱᐃᓪᓛᒃ ᐱᓯᒋᐊᖅᐳᖅ. ᑐᓵᔭᖕᒐ ᖃᓕᒍᓛᖅᑕᖕᒐ 
ᓂᐱᑭᓪᓕᕙᓪᓕᐊᔪᖅ, ᐅᕐᕈᓇᓱᐊᕐᓂᖕᒐᓂ ᓄᓇᒧᑦ. 

ᓄᑲᑉᐱᐊᖅ: ᐊᓈᓇᒃᓵᒃ, ᑐᖁᑕᕋ. 

ᐊᓈᓇᒃᓴᖅ: ᐋᒃᑲ, ᐋᒃᑲ, ᐱᓯᕋᑖᖅᑐᑎᑦ ᓴᓂᕌᓄ ᖃᕐᒪᐅᑉ. ᓇᓄᖅ ᕿᒪᒃᓯᔪᖅ. 

ᐅᖃᖅᑎ 1: ᐊᓈᓇᒃᓴᖅ ᓴᒡᓗᔪᖅ. ᓄᑲᑉᐱᐊᑉ ᐱᓯᕋᑖᖅᑕᖕᒐ ᓇᓄᖅ, 
ᑐᖁᕗᕐᓗ. 

ᐊᓈᓇᒃᓴᖅ: ᓂᕕᐊᖅᓯᐊᖅ, ᐱᓚᓐᓂᐊᕋᒃᑯ ᓇᓄᖅ, ᑭᓯᐊᓂ 
ᐊᓂᑯᓗᐃᑦ ᐅᖃᐅᑎᑦᑕᐃᓕᒍᒃ. 

ᓂᕕᐊᖅᓯᐊᖅ: ᓱᒻᒪ ᐊᓈᓇᒃᓵᖅ?

ᐅᖃᐅᓯᖅᐳᑦ

ᐊᓈᓇᒃᓴᖅ: ᑕᐃᒫᒃ, ᓂᕿᖃᕐᓂᖅᓴᐅᓂᐊᕋᑦᑕ, ᐊᒻᒪᓗ ᐊᓂᑯᓗᐃᑦ 
ᖃᐅᔨᔾᔮᖕᒋᑦᑐᖅ ᑕᐅᑐᖕᒋᒻᒪᑦ. 

ᐅᖃᖅᑎ 2: ᐊᓈᓇᒃᓴᐅᑉ ᓄᑲᑉᐱᐊᖅ ᑳᒃᑏᓐᓇᖅᐹ, 
ᓂᕿᓕᐊᓘᒐᓗᐊᖅᑎᓪᓗᒋᑦ. ᑭᓯᐊᓂ ᓇᔭᖕᒐ ᐸᕐᓇᒃᓯᒪᓕᓚᐅᖅᐳᖅ ᐊᓂᓂ 
ᐃᑲᔪᕐᓂᐊᕋᒥᐅᒃ. 

ᓂᕕᐊᖅᓯᐊᖅ: ᑐᐊᕕ, ᐊᓂᑯᓗ, ᐊᓈᓇᒃᓴᕗᒃ ᐊᓂᔪᕕᓂᖅ. ᓂᕿ ᐅᓇ 
ᓂᕆᒍᒃ ᐃᔨᖅᑲᐅᔭᕋ ᐊᐃᓐᓄᑦ ᓴᖖᒋᔪᕈᒃᑲᓐᓂᕐᓂᐊᕋᕕ. 

ᐅᖃᖅᑎ 3: ᐊᓱᐃᓪᓛᒃ ᓇᔭᖕᒐ ᓂᕿᒥᒃ ᑐᖅᑯᖅᓯᖃᑦᑕᖅᐳᖅ ᓂᕆᓂᑕᒫᑦ 
ᐊᓂᒥᓄᓪᓗ ᑐᓂᕙᒃᑐᓂᒋᑦ. 

ᐅᖃᖅᑎ 1: ᐅᓪᓗᖅᑕᖃᓚᐅᖅᓯᒪᕗᖅ, ᐊᓂᒌᒃ ᓯᓚᒥ ᐱᖖᒍᐊᖅᑐᑎᒃ. 

ᓄᑲᑉᐱᐊᖅ: ᖃᓂᑦᑐᒥ ᑕᓯᖅᑕᖃᖖᒋᓚᖅ? 

ᓂᕕᐊᖅᓯᐊᖅ: ᐄ, ᑕᓯᕋᓛᖅᑕᓕᒃ. 

ᓄᑲᑉᐱᐊᖅ: ᖃᖅᓴᐅᖅᑕᖃᖅᐸ? 

ᓂᕕᐊᖅᓯᐊᖅ: ᐄ, ᖃᖅᓴᐅᖅᑕᓕᒃ. ᑕᐅᕗᖖᒐᕈᒪᕕᑦ? ᐊᒡᒐᒐ ᑎᒍᒍᒃ. 

ᐅᖃᖅᑎ 2: ᑕᓯᕐᒨᕐᒪᑎᒃ, ᖃᖅᓴᐅᕐᒥᒃ ᓯᒡᔭᒨᖅᑐᖃᖅᐳᖅ, ᖃᔭᖅᑐᖅᑐᓂ. 
ᐅᖃᓪᓚᒃᐳᖅ ᓄᑲᑉᐱᐊᒧ. 

ᖃᖅᓴᐅᖅ: ᐃᖕᒋᒋᑦ ᖃᔭᕐᒪ ᖄᖕᒐᓄᑦ! 

ᐅᖃᖅᑎ 3: ᓄᑲᑉᐱᐊᖅ ᓈᓚᑉᐳᖅ ᐃᖕᒋᑦᑐᓂᓗ ᖃᔭᕐᒧ. ᖃᖅᓴᐅᕐᓗ 
ᐃᐳᑦᑐᓂ ᑕᓯᐅᑉ ᕿᑎᐊᓄᑦ. 

ᐅᖃᖅᑎ 1: ᑕᐃᒪᓗ, ᑕᕝᕙᖖᒐᑲᓪᓚᒃ, ᖃᖅᓴᐅᖅ ᐃᒫᓅᖅᐳᖅ ᓄᑲᑉᐱᐊᒃᑯᒃ 
ᐊᖅᑲᐅᒪᑯᑖᒃᑐᑎᒃ ᐳᐃᓚᐅᖕᒋᓐᓂᕐᒥᓂᒃ. 

ᖃᖅᓴᐅᖅ: ᑕᑯᔪᓐᓇᖅᓯᕕᑦ? 

ᓄᑲᑉᐱᐊᖅ: ᐋᒃᑲ, ᑕᑯᑦᑎᐊᕈᓐᓇᖕᒋᑦᑐᖕᒐ. 

ᐅᖃᖅᑎ 2: ᓄᑲᑉᐱᐊᖅ ᑕᑯᐊᕐᔪᒍᓐᓇᖅᓯᔪᖅ ᖃᐅᒪᔪᒥᒃ. ᖃᖅᓴᐅᑉ 
ᐊᖅᑲᐅᒪᖃᑎᒋᒃᑲᓐᓂᖅᐹ ᐊᑯᓂᐅᓂᖅᓴᖅ ᐳᐃᓚᐅᖕᒋᓐᓂᖕᒋᓐᓂ. 

ᖃᖅᓴᐅᖅ: ᑕᑯᔪᓐᓇᖅᓯᕕ? 

ᓄᑲᑉᐱᐊᖅ: ᑕᑯᔪᓐᓇᕐᓂᖅᓴᐅᓕᖅᑐᖕᒐ, ᑭᓯᐊᓂ ᑕᑯᑦᑎᐊᕈᓐᓇᖕᒋᑦᑐᖕᒐ. 

ᐅᖃᖅᑎ 3: ᐊᖅᑲᐅᒪᑯᑖᒃᑲᓐᓂᖅᐴᒃ 
ᐊᑯᓂᐅᓂᖅᓴᖅ. 

ᖃᖅᓴᐅᖅ: ᑕᑯᔪᓐᓇᖅᓯᕕᑦ? ᑕᑯᔪᓐᓇᖅᐱᐅᒃ ᑕᓯᖅ? 

ᓄᑲᑉᐱᐊᖅ: ᐋᒃᑲ, ᑕᑯᔪᓐᓇᖖᒋᑕᕋ. 

ᐅᖃᖅᑎ 1: ᐊᖅᑲᐅᒪᒃᑲᓐᓂᖅᐴᒃ ᐊᑯᓂᒃᑲᓐᓂᒻᒪᕆᐊᓗᒃ. 

ᖃᖅᓴᐅᖅ: ᑕᑯᔪᓐᓇᖅᓯᕕᑦ? 

ᓄᑲᑉᐱᐊᖅ: ᐄ, ᑕᑯᔪᓐᓇᖅᓯᔪᖕᒐ ᑭᓱᓕᒫᓂᒃ! 

ᐅᖃᖅᑎ 2: ᖃᖅᓴᐅᑉ ᓯᒡᔭᒨᕈᓕᑎᕚ. ᓄᑲᑉᐱᐊᖅ ᑕᑯᑦᑎᐊᕈᓐᓇᖅᓯᓪᓗᓂ. 

ᐅᖃᖅᑎ 3: ᓄᑲᑉᐱᐊᖅ ᐊᓈᓇᒃᓴᖕᒐᑕ ᖃᕐᒪᖕᒐᓅᕋᒥ ᑕᑯᕗᕐᓗ ᓇᓄᕋᕐᒥ 
ᓯᓚᒥ ᐸᓂᖅᓯᖅᑐᒥᒃ. ᑕᑯᔭᖅᑐᖅᐸᐅᒃ ᐊᑦᑐᖅᑐᓂᐅᓪᓗ. 

ᓄᑲᑉᐱᐊᖅ: ᓇᑭᐅᓇ ᓇᓄᕋᖅ? 

ᐊᓈᓇᒃᓴᖅ: ᐅᒥᐊᖅᑐᖅᓯᒪᔪᓂᑦ ᐊᖅᑯᓵᓚᐅᖅᑐᓂᑦ. 

ᐅᖃᖅᑎ 1: ᓄᑲᑉᐱᐊᖅ ᐅᓈᓂ ᐱᓪᓗᓂᐅᒃ, ᐅᓈᖕᒐᑕᓗ ᐊᒃᑐᓈᖕᒐ, ᐊᒻᒪᓗ 
ᐊᖕᒍᓇᓲᑎᖕᒋᑦ ᐊᑐᐃᓐᓇᕈᖅᑎᑦᑐᓂᒋᒃ. 

ᓄᑲᑉᐱᐊᖅ: ᐊᖕᒍᓇᓱᒋᐊᕐᓂᐊᕋᒪ ᕿᓚᓗᒐᕐᓂᒃ. ᐊᓈᓇᒃᓵᖅ, 
ᐱᖃᑎᒋᓚᐅᖖᒐᑐᖅ ᐃᑲᔪᕐᓂᐊᕋᕕᖖᒐ ᑕᐅᑐᖕᒋᓐᓇᒪ.

ᐊᓈᓇᒃᓴᖅ: ᐊᑏ, ᐃᕐᓂᖅ, ᐱᖃᑎᒋᓂᐊᖅᐸᒋᑦ. 

ᐅᖃᖅᑎ 2: ᐱᓱᓯᕘᒃ, ᐊᑯᓂᓗ ᐱᓱᒃᑐᑏᒃ, ᑎᑭᐅᑎᑕᐃᓐᓇᖅᐴᒃ ᐃᒪᕕᒻᒧ. 

ᓄᑲᑉᐱᐊᖅ: ᐊᒃᑐᓈᖅ ᕿᓚᓚᐅᕈᒃ ᕿᑎᕐᓄᑦ ᓇᔪᒻᒥᑦᑎᐊᕐᓂᐊᖅᐸᑦ 
ᓇᐅᓕᒃᑯᒃᑯ ᕿᓚᓗᒐᖅ. ᐃᑲᔪᕆᐊᖃᕐᓂᐊᕆᖖᒐ ᓇᔪᒻᒥᓗᒍ. 

ᐅᖃᖅᑎ 3: ᐊᒥᓱᑦ ᕿᓚᓗᒃᑲᑦ ᐳᐃᑲᑕᓕᖅᐳᑦ, ᑭᓯᐊᓂ ᓄᑲᑉᐱᐊᖅ 
ᐅᑕᖅᑭᕗᖅ. 

ᐊᓈᓇᒃᓴᖅ: ᑕᖅᓴᐅᔪᒥ ᕿᓚᓗᒐᖅᑕᓕ ᖃᓂᑦᑐᒥ. ᓇᐅᓕᒋᐊᕈᒃ!

ᓄᑲᑉᐱᐊᖅ: ᐋᒃᑲ, ᑕᐃᓐᓇ ᐅᕙᑦᑎᓐᓄ ᓈᒻᒪᖕᒋᑦᑐᖅ. 

ᐅᖃᖅᑎ 1: ᓄᑲᑉᐱᐊᖅ ᐅᑕᖅᑭᕗᖅ ᐊᖕᒋᔪᒥᒃ ᖃᓂᓪᓕᒃᑏᓪᓗᓂ. 
ᓇᐅᓕᒃᑐᓂᐅᓪᓗ. 

ᐅᖃᖅᑎ 2: ᓄᑲᑉᐱᐊᖅ ᐃᑲᔪᖖᒍᐊᖅᐳᖅ ᐊᓈᓇᒃᓴᒥᓂᒃ ᓇᔪᒻᒥᓪᓗᓂ, 
ᑭᓯᐊᓂ ᐃᒫᓄᑦ ᐊᔭᑉᐸᓪᓕᐊᕚ, ᕿᓚᓗᒐᕐᒧᓪᓗ ᓄᓱᒃᑕᐅᕗᖅ ᐃᒫᓄᑦ. 

ᐅᖃᖅᑎ 3: ᕿᓚᓗᒐᖅ ᐳᐃᕗᖅ, ᓱᓕ ᐊᓈᓇᒃᓴᖕᒐᓂᒃ ᐅᓂᐊᖅᑐᓂ. 

ᐊᓈᓇᒃᓴᖅ: ᐆ, ᐃᕐᓂᒃᓵᖅ! ᓱᒻᒪᑦ ᐃᒫᖅᑎᑉᐱᖖᒐ? 

ᐅᖃᖅᑎ 1: ᕿᓚᓗᒐᖅ ᐊᖅᑲᒃᑲᓐᓂᖅᐳᖅ ᐊᓈᓇᒃᓴᖕᒐᓗ. 

ᐅᖃᖅᑎ 2: ᐊᑯᓂᐊᓘᓚᐅᖅᑐᓂ, ᕿᓚᓗᒐᖅ ᐳᐃᒃᑲᓐᓂᖅᐳᖅ. 
ᐊᓈᓇᒃᓴᖕᒐᓗ ᐳᐃᖃᓯᐅᑎᓪᓗᓂ ᐳᑦᑕᓕᖅᐳᕐᓗ ᑐᓄᐊᓂ.

ᐊᓈᓇᒃᓴᖅ: ᓄᑲᑉᐱᐊᖅ, ᐃᖅᑲᐅᒪᖕᒋᓐᓇᕖ 
ᐅᕕᓂᓐᓂᐊᖅᑎᓚᐅᖅᓯᒪᒋᒃᑭᑦ ᓱᕈᓯᓛᖕᒍᑎᓪᓗᑎᑦ? 

ᓄᑲᑉᐱᐊᖅ: ᐃᖅᑲᐅᒪᔪᖕᒐ ᐱᕐᓕᖅᓯᐊᕆᓚᐅᕆᖖᒐ 
ᓂᕿᖃᕐᓂᖅᓴᐅᔪᒪᒧᑦ. 

ᐅᖃᖅᑎ 3: ᐊᓈᓇᒃᓴᖅ ᓄᔭᕐᒥᓂᒃ ᐱᕆᑦᑎᒐᒥ ᑑᒑᕈᖅᑐᓂ. 
ᐊᓈᓇᒃᓴᖅ ᐊᓪᓚᖖᒍᐊᕈᖅᑐᕕᓂᖅ. 

ᐅᖃᖅᑎ 1: ᕿᓚᓗᒐᖅ ᐊᓪᓚᖖᒍᐊᕐᓗ ᐊᐅᓪᓚᖅᐴᒃ. ᓄᑲᑉᐱᐊᖅ 
ᐅᑎᖅᐳᖅ ᓯᒡᔭᒧᑦ. ᓇᔭᒌᒃ ᐊᐅᓪᓛᖅᐴᒃ. 

ᐅᖃᖅᑎ 2: ᓄᑲᑉᐱᐊᖅ ᐊᒻᒪᓗ ᓂᕕᐊᖅᓯᐊᖅ ᓇᒧᕈᓘᔭᖅ 
ᐊᐅᓪᓚᖅᐸᓕᖅᑑᒃ. 

ᐅᖃᖅᑎ 3: ᑭᓯᐊᓂ ᑖᓐᓇ ᐅᓂᒃᑳᖅ ᐅᓂᒃᑳᖕᒍᒃᑲᓐᓂᓛᖅᑐᖅ 
ᖃᖕᒐᑭᐊᖅ. 

ᑎᑎᕋᐅᓯᕆᒍᒃ  
ᐅᓇ!

ᑎᔅᓯᓇᖅᑐᒥᒃ ᑎᑎᕋᕆᑦ ᓄᑕᕋᐅᑉ 
ᖃᓄᐃᓕᐅᕐᓂᕆᔭᖕᒐᓂᒃ, ᐱᖃᑎᖕᓄᑦ  

ᐅᖃᐅᓯᕆᒍᒃ!

ᐊᓪᓚᙳᐊᑉ 
ᐱᖖᒍᕐᓂᖕᒐ

ᐊᔾᔨᐅᙱᑦᑐᒥᒃ 
ᒪᒃᑖᖅᑐᕐᓂᖅᐃᒪᖅ 

ᐃᒃᐱᒋᑦᑎᐊᕐᓗᒍ

